
NyaYiyon 1 Judges1

! Yahoshu ke marne ke baad Israeliyon ne Yahowa se poochha, ki kananiyon ke viruddh ladne ko

hamari or se pahile kaun chadhai karega?

2 Yahowa ne uttar diya, Yahuda chadhai karega; suno, main ne is desh ko uske haath mein de diya
hai.

® Tab Yahuda ne apne bhai shimon se kaha, mere sang mere bhaag mein aa, ki ham kananiyon se

ladein; aur main bhi tere bhaag mein jaoonga. So shimon uske sang chala.

4 Aur Yahuda ne chadhai ki, aur Yahowa ne kananiyon aur parijjiyon ko uske haath mein kar diya;

tab unhonne bejek mein un mein se das hajaar puroosh maar dale.
®> Aur bejek mein adoneebejek ko pakar ve us se lade, aur kananiyon aur parijjiyon ko maar dala.

® Parantu adoneebejek bhaga; tab unhonne uska peechha karke use pakad liya, aur uske haath

paanv ke angoothe kaat dale.

" Tab adoneebejek ne kaha, haath paanv ke angoothe kate hue sattar raja meri mej ke neeche tukde
beente the; jaisa main ne kiya tha, vaisa hi badla Parmeshwar ne mujhe diya hai. Tab ve use

Yerushalem ko le gaye aur vahan vah mar gaya.

8 Aur Yahudiyon ne Yerushalem se ladkar use le liya, aur talvaar se uske nivasiyon maar dala, aur

nagar ko phoonk diya.

° Aur tab Yahudi pahadi desh aur dakkhin desh, aur neeche ke desh mein rahne vale kananiyon se

ladne ko gaye.

10 Aur Yahuda ne un kananiyon par chadhai ki jo hebron mein rahte the (hebron ka naam to

poorvakaal mein kiryatarba tha); aur unhonne sheshai, aheeman, aur talmai ko maar dala.

1 Vahan se usne ja kar dabeer ke nivasiyon par chadhai ki. (dabeer ka naam to poorvakaal mein

kiryatseper tha.)
12 Tab kaleb ne kaha, jo kiryatseper ko maar ke le le use main apni beti aksa ko byaah doonga.

13 Is par kaleb ke chhote bhai kanji otneeyel ne use le liya; aur usne use apni beti aksa ko byaah
diya.
14 Aur jab vah otneeyel ke paas aai, tab usne usko apne pita se kuchh bhoomi mangne ko ubhara;

phir vah apne gadhe par se utri, tab kaleb ne us se poochha, tu kya chahti hai»

15 Vah us se boli mujhe aasheervaad de; tu ne mujhe dakkhin desh to diya hai, to jal ke sote bhi de.
Is prakaar kaleb ne usko oopar aur neeche ke donon sote de diye.

6 Aur Musa ke sale, ek keni manushya ke santaan, Yahudi ke sang khajoor vale nagar se Yahuda ke

jangal mein gaye jo araad ke dakkhin ki or hai, aur ja kar Israel logon ke saath rahne lage.



7 Phir Yahuda ne apne bhai shimon ke sang ja kar sapat mein rahne vale kananiyon ko maar liya,

aur us nagar ko satyanaash kar dala. Isliye us nagar ka naam horma pada.
18 Aur Yahuda ne charon or ki bhoomi samet ajja, ashaklon, aur ekron ko le liya.

19 Aur Yahowa Yahuda ke saath raha, isliye usne pahadi desh ke nivasiyon nikaal diya; parantu tarai

ke nivasiyon ke paas lohe ke rath the, isliye vah unhein na nikaal saka.

20 Aur unhonne Musa ke kahne ke anusaar hebron kaleb ko de diya: aur usne vahan se anaak ke

teenon putron ko nikaal diya.

21 Aur Yerushalem mein rahne vale yaboosiyon ko binyameeniyon ne na nikala; isliye yaboosi aaj

ke din tak Yerushalem mein binyameeniyon ke sang rahte hain.
%2 Phir Yusuf ke gharane ne betel par chadhai ki; aur Yahowa unke sang tha.

23 Aur Yusuf ke gharane ne betel ka bhed lene ko log bheje. (aur us nagar ka naam poorvakaal mein

looj tha.)

24 Aur pahrooon ne ek manushya ko us nagar se nikalte hue dekha, aur us se kaha, nagar mein jane

ka maarg hamein dikha, aur ham tujh par daya karenge.

25 Jab usne unhein nagar mein jane ka maarg dikhaya, tab unhonne nagar ko to talvaar se mara,

parantu us manushya ko sare gharane samet chhod diya.

26 Us manushya ne hittiyon ke desh mein ja kar ek nagar basaya, aur uska naam looj rakha; aur aaj

ke din tak uska naam vahi hai.

27 Manashshe ne apne apne ganvon samet betshaan, tanaak, dor, yiblaam, aur magiddon ke

nivasiyon ko na nikala; is prakaar kanani us desh mein base hi rahe.

28 Parantu jab Israeli samarthi hue, tab unhonne kananiyon se begari li, parantu unhein poori reeti

se na nikala.

29 Aur epraim ne gejer mein rahne vale kananiyon ko na nikala; isliye kanani gejer mein unke

beech mein base rahe.

%0 Jabloon ne kitron aur nahlol ke nivasiyon na nikala; isliye kanani unke beech mein base rahe, aur

unke vash mein ho gaye.
31 Aasher ne akko, seedon, ahlaab, akjeeb, helva, apneek, aur rahob ke nivasiyon ko na nikala;

32 Isliye aasheri log desh ke nivasi kananiyon ke beech mein bas gaye; kyonki unhonne un ko na
nikala tha.

33 Naptali ne betshemesh aur betnaat ke nivasiyon na nikala, parantu desh ke nivasi kananiyon ke

beech mein bas gaye; taubhi betshemesh aur betnaat ke log unke vash mein ho gaye.

3% Aur emoriyon ne daniyon ko pahadi desh mein bhaga diya, aur tarai mein aane na diya;



% Isliye emori heres naam pahaad, ayyalon aur shalbeem mein base hi rahe, taubhi Yusuf ka

gharana yahan tak prabal ho gaya ki ve unke vash mein ho gaye.

36 Aur emoriyon ke desh ka sivana akrabbeem naam parvat ki chadhai se aarambh karke oopar ki

or tha.



NyaYiyon 2 Judges 2

! Aur Yahowa ka doot gilgaal se bokeem ko ja kar kahne laga, ki main ne tum ko Misr se le aakar is
desh mein pahunchaya hai, jiske vishay mein main ne tumhare purkhaon se shapath khai thi.

Aur main ne kaha tha, ki jo vacha main ne tum se bandhi hai, use main kabhi na todoonga;

2 Isliye tum is desh ke nivasiyon vacha na bandhana; tum unki vediyon ko dha dena. Parantu tum

ne meri baat nahi mani. Tum ne aisa kyon kiya hai?

? Isliye main kahta hoon, ki main un logon ko tumhare samhane se na nikaloonga; aur ve tumhare

panjar mein kante, aur unke devta tumhare liye phande thahrenge.
4 Jab Yahowa ke doot ne sare Israeliyon se ye batein kahi, tab ve log chilla chillakar rone lage.

®> Aur unhonne us sthaan ka naam bokeem rakha. Aur vahan unhonne Yahowa ke liye bali

chadhaya.

® Jab yahoshu ne logon ko vida kiya tha, tab Israeli desh ko apne adhikaar mein kar lene ke liye

apne apne nij bhaag par gaye.

" Aur yahoshu ke jeevan bhar, aur un vriddh logon ke jeevan bhar jo yahoshu ke marne ke baad
jeevit rahe aur dekh chuke the ki Yahowa ne Israel ke liye kaise kaise bade kaam kiye hain,

Israeli log Yahowa ki seva karte rahe.
8 Nidaan Yahowa ka daas noon ka putra yahoshu ek sau das varsh ka ho kar mar gaya.

? Aur usko timnatheres mein jo epraim ke pahadi desh mein gaash naam pahaad ki uttar alang par

hai, usi ke bhaag mein mitti di gai.

10 Aur us peedhi ke sab log bhi apne apne pitron mein mil gaye; tab uske baad jo doosri peedhi hui

uske log na to Yahowa ko jante the aur na us kaam ko jo usne Israel ke liye kiya tha.

1 Isliye Israeli vah karne lage jo Yahowa ki drishti mein bura hai, aur baal naam devtaon ki upasna

karne lage;

12 Ve apne poorvajon ke Parmeshwar Yahowa ko, jo unhein Misr desh se nikaal laya tha, tyagkar

paraye devtaon ki upasna karne lage, aur unhein dandavat kiya; aur Yahowa ko ris dilai.
13 Ve Yahowa ko tyaag kar ke baal devtaon aur ashtoret deviyon ki upasna karne lage.

14 Isliye Yahowa ka kop Israeliyon par bhadak utha, aur usne un ko luteron ke haath mein kar diya
jo unhein lootne lage; aur usne un ko charon or ke shatruon ke aadheen kar diya; aur ve phir

apne shatruon ke samhane thahar na sake.

15 Jahan kahi ve bahar jate vahan Yahowa ka haath unki burai mein laga rahta tha, jaise Yahowa ne

un se kaha tha, varan Yahowa ne shapath khai thi; is prakaar se bade sankat mein pad gaye.

16 Taubhi Yahowa unke liye nyayi thahrata tha jo unhein lootne vale ke haath se chhudate the.



7 Parantu ve apne nyayiyon ki bhi nahi mante the; varan vyabhicharin ki nai paraye devtaon ke
peechhe chalte aur unhein dandavat karte the; unke poorvaj jo Yahowa ki aagyayen mante the,

unki us leek ko unhonne sheeghra hi chhod diya, aur unke anusaar na kiya.

18 Aur jab jab Yahowa unke liye nyayi ko thahrata tab tab vah us nyayi ke sang rahkar uske jeevan
bhar unhein shatruon ke haath se chhudata tha; kyonki Yahowa unka karahna jo andher aur

upadrav karne valon ke karan hota tha sunkar dukhi tha.

19 Parantu jab nyayi mar jata, tab ve phir paraye devtaon ke peechhe chalkar unki upasna karte, aur
unhein dandavat karke apne purkhaon se adhik bigad jate the; aur apne bure kamon aur
hatheeli chaal ko nahi chhodte the.

20 Isliye Yahowa ka kop Israel par bhadak utha; aur usne kaha, is jati ne us vacha ko jo main ne

unke poorvajon se bandhi thi tod diya, aur meri baat nahi mani,

21 Is karan jin jatiyon ko yahoshu marte samay chhod gaya hai un mein se main ab kisi ko unke

samhane se na nikaloonga;

22 Jis se unke dwara main Israeliyon ki pareeksha karun, ki jaise unke poorvaj mere maarg par

chalte the vaise hi ye bhi chalenge ki nahi.

%3 Isliye Yahowa ne un jatiyon ko ekayek na nikala, varan rahne diya, aur usne unhein yahoshu ke

haath mein bhi un ko na saumpa tha.



Nyayiyon 3 Judges 3

! Israeliyon mein se jitne kanaan mein ki ladaiyon mein bhagi na hue the, unhein parakhne ke liye

Yahowa ne in jatiyon ko desh mein isliye rahne diya;
2 Ki peedhi peedhi ke Israeliyon mein se jo ladai ko pahile na jante the ve seekhein, aur jaan lein,

% Arthaat pancho sardaron samet palishtiyon, aur sab kananiyon, aur seedoniyon, aur balhermon

naam pahaad se le kar hamaat ki tarai tak labanon parvat mein rahne vale hivviyon ko.

* Ye isliye rahne paye ki unke dwara Israeliyon ki baat mein pareeksha ho, ki jo aagyayen Yahowa

ne Musa ke dwara unke poorvajon ko dilai thi, unhein ve manenge va nahi.

® Isliye Israeli kananiyon, hittiyon, emoriyon, parijjiyon, hivviyon, aur yaboosiyon ke beech mein
bas gaye;

® Tab ve unki betiyan byaah mein lene lage, aur apni betiyan unke beton ko byaah mein dene lage;

aur unke devtaon ki bhi upasna karne lage.

’ Is prakaar Israeliyon ne Yahowa ki drishti mein bura kiya, aur apne Parmeshwar Yahowa ko

bhoolkar baal naam devtaon aur ashera naam deviyon ki upasna karne lag gaye.

8 Tab Yahowa ka krodh Israeliyon par bhadka, aur usne un ko aramnahraim ke raja
kooshatrishataim ke aadheen kar diya; so Israeli aath varsh tak kooshatrishataim ke aadheen

mein rahe.

? Tab Israeliyon ne Yahowa ki dohai di, aur usne Israeliyon ke liye kaleb ke chhote bhai otneeyel

naam ek kanji chhudane vale ko thahraya, aur usne un ko chhudaya.

10 Us mein Yahowa ka aatma samaya, aur vah Israeliyon ka nyayi ban gaya, aur ladne ko nikla, aur
Yahowa ne araam ke raja kooshatrishataim ko uske haath mein kar diya; aur vah

kooshatrishataim par jayvant huaa.
1 Tab chalees varsh tak desh mein shanti bani rahi. Aur unhi dinon mein kanji otneeyel mar gaya.

12 Tab Israeliyon ne phir Yahowa ki drishti mein bura kiya; aur Yahowa ne moaab ke raja eglon ko

Israel par prabal kiya, kyonki unhonne Yahowa ki drishti mein bura kiya tha.

13 Isliye usne ammoniyon aur amalekiyon ko apne paas ikattha kiya, aur ja kar Israel ko maar liya;

aur khajoor vale nagar ko apne vash mein kar liya.
14 Tab Israeli atharah varsh tak moaab ke raja eglon ke aadheen mein rahe.

15 Phir Israeliyon ne Yahowa ki dohai di, aur usne gera ke putra ehood naam ek binyameeni ko
unka chhudane vala thahraya; vah bainhattha tha. Israeliyon ne usi ke haath se moaab ke raja

eglon ke paas kuchh bhent bheji.



6 Ehood ne haath bhar lambi ek dodhari talvaar banvai thi, aur usko apne vastra ke neeche dahini

jaangh par latka liya.
7 Tab vah us bhent ko moaab ke raja eglon ke paas jo bada mota puroosh tha le gaya.
18 Jab vah bhent ko de chuka, tab bhent ke lane vale ko vida kiya.

19 Parantu vah aap gilgaal ke nikat ki khudi hui moorton ke paas laut gaya, aur eglon ke paas kahla
bheja, ki he raja, mujhe tujh se ek bhed ki baat kahni hai. Tab raja ne kaha, thodi der ke liye
bahar jao. Tab jitne log uske paas upasthit the ve sab bahar chale gaye.

20 Tab ehood uske paas gaya; vah to apni ek havadaar atari mein akela baitha tha. Ehood ne kaha,

Parmeshwar ki or se mujhe tujh se ek baat kahni hai. Tab vah gaddi par se uth khada huaa.

21 Itne mein ehood ne apna bayan haath badhakar apni dahini jaangh par se talvaar kheenchkar

uski tond mein ghused di;

22 Aur phal ke peechhe mooth bhi paith gai, or phal charbi mein dhansa raha, kyonki usne talvaar

ko uski tond mein se na nikala; varan vah uske aarpaar nikal gai.

23 Tab ehood chhajje se nikalkar bahar gaya, aur atari ke kivaad kheenchkar usko band karke tala
laga diya.

24 Uske nikal jate hi raja ke daas aaye, to kya dekhte hain, ki atari ke kivadon mein tala laga hai; is

karan ve bole, ki nishchay vah havadaar kothri mein laghushanka karta hoga.

25 Ve baat johte johte lajjit ho gaye; tab yah dekhkar ki vah atari ke kivaad nahi kholta, unhonne

kunji le kar kivaad khole to kya dekha, ki unka swami bhoomi par mara pada hai.

%6 Jab tak ve soch vichaar kar hi rahe the tab tak ehood bhaag nikla, aur khoodi hui moorton ki

parli or ho kar seire mein ja kar sharan li.

27 Vahan pahunchkar usne epraim ke pahadi desh mein narsinga phoonka; tab Israeli uske sang ho

kar pahadi desh se uske peechhe peechhe neeche gaye.

8 Aur usne un se kaha, mere peechhe peechhe chale aao; kyonki Yahowa ne tumhare moaabi
shatruon ko tumhare haath mein kar diya hai. Tab unhonne uske peechhe peechhe jake yardan

ke ghaton ko jo moaab desh ki or hai le liya, aur kisi ko utarne na diya.

29 Us samay unhonne koi das hajaar moaabiyon ko maar dala; ve sab ke sab hrisht pusht aur

shoorveer the, parantu un mein se ek bhi na bacha.

%0 Is prakaar us samay moaab Israel ke haath ke tale dab gaya. Tab assi varsh tak desh mein shanti

bani rahi.

31 Uske baad anaat ka putra shamgar huaa, usne chha: sau palishti purooshon ko bail ke paine se

maar dala; is karan vah bhi Israel ka chhudane vala huaa.



Nyayiyon 4 Judges 4

! Jab ehood mar gaya tab Israeliyon ne phir Yahowa ki drishti mein bura kiya.

2 Isliye Yahowa ne un ko hasor mein virajne vale kanaan ke raja yabeen ke aadheen mein kar diya,

jiska senapti seesra tha, jo anyajatiyon ki haroshet ka nivasi tha.

® Tab Israeliyon ne Yahowa ki dohai di; kyonki seesra ke paas lohe ke nau sau rath the, aur vah

Israeliyon par bees varsh tak bada andher karta raha.
4 Us samay lappeedot ki stri dabora jo nabiya thi Israeliyon ka nyaay karti thi.

® Vah epraim ke pahadi desh mein rama aur betel ke beech mein dabora ke khajoor ke tale baitha

karti thi, aur Israeli uske paas nyaay ke liye jaya karte the.

® Usne abeenoam ke putra baraak ko kedesh naptali mein se bulakar kaha, kya Israel ke
Parmeshwar Yahowa ne yah aagya nahi di, ki tu ja kar tabor pahaad par chadh aur naptaliyon

aur jaboolooniyon mein ke das hajaar purooshon ko sang le ja?

’ Tab main yabeen ke senapti seesra ke rathon aur bheedbhaad samet keeshon nadi tak teri or

kheench le aaoonga; aur usko tere haath mein kar doonga.
8 Baraak ne us se kaha, yadi tu mere sang chalegi to main jaoonga, nahi to na jaoonga.

? Usne kaha, nisandeh main tere sang chaloongi; taubhi yah yatra se teri to kuchh badai na hogi,
kyonki Yahowa seesra ko ek stri ke aadheen kar dega. Tab dabora uth kar baraak ke sang kedesh
ko gai.

10 Tab baraak ne jabooloon aur naptali ke logon ko kedesh mein bulva liya; aur uske peechhe das

hajaar puroosh chadh gaye; aur dabora uske sang chadh gai.

1 Heber naam keni ne un keniyon mein se, jo Musa ke sale hobaab ke vansh ke the, apne ko alag

karke kedesh ke paas ke sananneem ke banjvrijh tak ja kar apna dera vahi dala tha.
!2 Jab seesra ko yah samachaar mila ki abeenoam ka putra baraak tabor pahaad par chadh gaya hai,

13 Tab seesra ne apne sab rath, jo lohe ke nau sau rath the, aur apne sang ki sari sena ko

anyajatiyon ke haroshet ke keeshon nadi par bulvaya.

14 Tab dabora ne baraak se kaha, uth! Kyonki aaj vah din hai jis mein Yahowa seesra ko tere haath
mein kar dega. Kya Yahowa tere aage nahi nikla hai? Is par baraak aur uske peechhe peechhe

das hajaar puroosh tabor pahaad se utar pade.

15 Tab Yahowa ne sare rathon varan sari sena samet seesra ko talvaar se baraak ke samhane ghabra

diya; aur seesra rath par se utar ke paanv paanv bhaag chala.

16 Aur baraak ne anyajatiyon ke haroshet tak rathon aur sena ka peechha kiya, aur talvaar se seesra

ki sari sena nasht ki gai; aur ek bhi manushya na bacha.



17 Parantu seesra paanv paanv heber keni ki stri yayel ke dere ko bhaag gaya; kyonki hasor ke raja
yabeen aur heber keni mein mel tha.

18 Tab yayel seesra ki bhent ke liye nikalkar us se kahne lagi, he mere Prabhu, aa, mere paas aa, aur

na dar. Tab vah uske paas dere mein gaya, aur usne uske oopar kambal daal diya.

19 Tab seesra ne us se kaha, mujhe pyaas lagi hai, mujhe thoda pani pila. Tab usne doodh ki kuppi
khol kar use doodh pilaya, aur usko odha diya.

20 Tab usne us se kaha, dere ke dwaar par khadi rah, aur yadi koi aakar tujh se poochhe, ki yahan
koi puroosh hai? Tab kahna, koi bhi nahi.

21 Iske baad heber ki stri yayel ne dere ki ek khoonti li, aur apne haath mein ek hathauda bhi liya,
aur dabe paanv uske paas ja kar khoonti ko uski kanapti mein aisa thok diya ki khoonti paar ho
kar bhoomi mein dhans gai; vah to thaka tha hi isliye gahri neend mein so raha tha. So vah mar

gaya.

22 JTab baraak seesra ka peechha karta huaa aaya, tab yayel us se bhent karne ke liye nikli, aur kaha,
idhar aa, jiska tu khoji hai usko main tujhe dikhaoongi. Tab usne uske saath ja kar kya dekha; ki

seesra mara pada hai, aur vah khoonti uski kanapti mein gadi hai.

23 Is prakaar Parmeshwar ne us din kanaan ke raja yabeen ko Israeliyon ke samhane neecha
dikhaya.

24 Aur Israeli kanaan ke raja yabeen par prabal hote gaye, yahan tak ki unhonne kanaan ke raja

yabeen ko nasht kar dala.



Nyayiyon 5 Judges 5

! Usi din dabora aur abeenoam ke putra baraak ne yah geet gaya,

2 Ki Israel ke aguvon ne jo aguvai ki aur praja jo apni hi ichchha se bharti hui, iske liye Yahowa ko
dhanya kaho!

® He rajao, suno; he adhiptiyon kaan lagao, main aap Yahowa ke liye geet gaoongi; Israel ke

Parmeshwar Yahowa ka main bhajan karoongi.

4 He Yahowa, jab tu seir se nikal chala, jab tu ne edom ke desh se prasthaan kiya, tab prithvi dol

uthi, aur aakaash toot pada, badal se bhi jal barasne laga.

®> Yahowa ke prataap se pahaad, Israel ke Parmeshwar Yahowa ke prataap se vah seenai pighalkar

bahne laga.

® Anaat ke putra shamgar ke dinon mein, aur yayel ke dinon mein sadkein sooni padi thi, aur

batohi pagdandiyon se chalte the.

’ Jab tak main dabora na uthi, jab tak main Israel mein mata ho kar na uthi, tab tak gaanv soone

pade the.

8 Naye naye devta mane gaye, us samay phatkon mein ladai hoti thi. Kya chalees hajaar Israeliyon
mein bhi dhaal va barchhi kahi dekhne mein aati thi?

® Mera man Israel ke hakimon ki or laga hai, jo praja ke beech mein apni hi ichchha se bharti hue.
Yahowa ko dhanya kaho.

10 He ujli gadhiyon par chadhne valo, he pharshon par virajne valo, he maarg par paidal chalne

valo, dhyaan rakho.

1 Panaghton ke aas paas dhanurdhariyon ki baat ke karan, vahan ve Yahowa ke dharmamay kamon
ka, Israel ke liye uske dharmamay kamon ka bakhaan karenge. Us samay Yahowa ki praja ke log

phatkon ke paas gaye.

!2 Jaag, jaag, he dabora! Jaag, jaag, geet suna! He baraak, uth, he abeenoam ke putra, apne

bandhuon ko bandhuaai mein le chal.

13 Us samay thode se rais praja samet utar pade; Yahowa shoorveeron ke viruddh mere hit utar

aaya.

14 Epraim mein se ve aaye jiski jad amalek mein hai; he binyameen, tere peechhe tere dalon mein,

makeer mein se hakim, aur jabooloon mein se senapti dand liye hue utre;

5 Aur issakaar ke hakim dabora ke sang hue, jaisa issakaar vaisa hi baraak bhi tha; uske peechhe
lage hue ve tarai mein jhapatkar gaye. Rooben ki nadiyon ke paas bade bade kaam man mein

thane gaye.



16 Tu charvahon ka seeti bajana sunne ko bhedshalon ke beech kyon baitha raha? Rooben ki

nadiyon ke paas bade bade kaam soche gaye.

7 Gilaad yardan paar rah gaya; aur daan kyon jahajon mein rah gaya? Aasher samudra ke teer par

baitha raha, aur uski khadiyon ke paas rah gaya.

18 Jabloon apne praan par khelne vale log thahre; naptali bhi desh ke oonche oonche sthanon par

vaisa hi thahra.

19 Raja aakar lade, us samay kanaan ke raja magiddo ke soton ke paas tanaak mein lade; par

roopyon ka kuchh laabh na paya.
20 Aakaash ki or se bhi ladai hui; varan taraon ne apne apne mandal se seesra se ladai ki.

21 Keeshon nadi ne un ko baha diya, arthaat vahi pracheen nadi jo keeshon nadi hai. He man,

hiyaav bandhe aage badh.

22 Us samay ghode ke khuron se taap ka shabd hone laga, unke balisht ghodon ke koodne se yah

hooaa.

23 Yahowa ka doot kahta hai, ki meroj ko shaap do, uske nivasiyon bhari shaap do, kyonki ve

Yahowa ki sahayta karne ko, shoorveeron ke viruddh Yahowa ki sahayta karne ko na aaye.

24 Sab striyon mein se keni heber ki stri yayel dhanya thahregi; deron mein se rahnevali sab striyon

mein vah dhanya thahregi.
%5 Seesra ne pani manga, usne doodh diya, raison ke yogya bartan mein vah makkhan le aai.

%6 Usne apna haath khoonti ki or apna dahina haath badhai ke hathaude ki or badhaya; aur

hathaude se seesra ko mara, uske sir ko phod dala, aur uski kanapti ko aarpaar chhed diya.

27 Us stri ke panvon par vah jhuka, vah gira, vah pada raha; us stri ke panvon par vah jhuka, vah

gira; jahan jhuka, vahi mara pada raha.

28 Khidki mein se ek stri jhankkar chillai, seesra ki mata ne jhilmili ki ot se pukara, ki uske rath ke

aane mein itni der kyon lagi? Uske rathon ke pahiyon ko aber kyon hui hai?
29 Uski buddhimaan pratishthit striyon ne use uttar diya, varan usne apne aap ko is prakaar uttar
diya,

30 Ki kya unhonne loot pakar baant nahi li? Kya ek ek puroosh ko ek ek varan do do kunvariyan; aur
seesra ko range hue vastra ki loot, varan boote kadhe hue rangeele vastra ki loot, aur loote huon

ke gale mein donon or boote kadhe hue rangeele vastra nahi mile?

31 He Yahowa, tere sab shatru aise hi naash ho jayen! Parantu uske premi log prataap ke saath uday

hote hue soorya ke samaan tejomay hon. Phir desh mein chalees varsh tak shanti rahi.



Nyayiyon 6 Judges 6

! Tab Israeliyon ne Yahowa ki drishti mein bura kiya, isliye Yahowa ne unhein midyaniyon ke vash

mein saat varsh kar rakha.

2 Aur midyani Israeliyon par prabal ho gaye. Midyaniyon ke dar ke mare Israeliyon ne pahadon ke

gahire khaddon, aur guphaon, aur kilon ko apne nivaas bana liye.

3 Aur jab jab Israeli beej bote tab tab midyani aur amaleki aur poorvi log unke viruddh chadhai
karke

“ Ajja tak chhavni daal dalkar bhoomi ki upaj naash kar dalte the, aur Israeliyon ke liye na to kuchh

bhojanvastu, aur na bhed-bakri, aur na gaay-bail, aur na gadha chhodte the.

® Kyonki ve apne pashuon aur deron ko liye hue chadhai karte, aur tiddiyon ke dal ke samaan
bahut aate the; aur unke oont bhi anginat hote the; aur ve desh ko ujadne ke liye us mein aaya
karte the.

® Aur midyaniyon ke karan Israeli badi durdasha mein pad gaye; tab Israeliyon ne Yahowa ki dohai
di.
’ Jab Israeliyon ne midyaniyon ke karan Yahowa ki dohai di,

8 Tab Yahowa ne Israeliyon ke paas ek nabi ko bheja, jisne un se kaha, Israel ka Parmeshwar
Yahowa yon kahta hai, ki main tum ko Misr mein se le aaya, aur dasatva ke ghar se nikaal le

aaya;

° Aur main ne tum ko misriyon ke haath se, varan jitne tum par andher karte the un sabhon ke
haath se chhudaya, aur un ko tumhare samhane se barbas nikaal kar unka desh tumhein de
diya;

10" Aur main ne tum se kaha, ki main tumhara Parmeshwar Yahowa hoon; emori log jinke desh

mein tum rahte ho unke devtaon ka bhay na manna. Parantu tum ne mera kahna nahi mana.

11 Phir Yahowa ka doot aakar us banjvrijh ke tale baith gaya, jo opra mein abeeyejeri yoaash ka tha,
aur uska putra gidon ek dakhras ke kund mein gehun isliye jhaad raha tha ki use midyaniyon se
chhipa rakhe.

12 Usko Yahowa ke doot ne darshan dekar kaha, he shoorveer soorma, Yahowa tere sang hai.

'3 Gidon ne us se kaha, he mere Prabhu, binti sun, yadi Yahowa hamare sang hota, to ham par yah
sab vipatti kyon padti? Aur jitne aashcharyakarmon ka varnan hamare purkha yah kahkar karte
the, ki kya Yahowa ham ko Misr se chhuda nahi laya, ve kahan rahe? Ab to Yahowa ne ham ko
tyaag diya, aur midyaniyon ke haath kar diya hai.

4 Tab Yahowa ne us par drishti karke kaha, apni isi shakti par ja aur tu Israeliyon ko midyaniyon

ke haath se chhudayega; kya main ne tujhe nahi bheja?



15 Usne kaha, he mere Prabhu, binti sun, main Israel ko kyonkar chhudau? Dekh, mera kul

manashshe mein sab se kangaal hai, phir main apne pita ke gharane mein sab se chhota hoon.

16 Yahowa ne us se kaha, nishchay main tere sang rahoonga; so tu midyaniyon ko aisa maar lega

jaisa ek manushya ko.

7 Gidon ne us se kaha, yadi tera anugrah mujh par ho, to mujhe iska koi chinh dikha ki tu hi mujh

se batein kar raha hai.

18 Jab tak main tere paas phir aakar apni bhent nikaal kar tere samhane na rakhun, tab tak tu yahan

se na ja. Usne kaha, main tere lautne tak thahra rahoonga.

19 Tab gidon ne ja kar bakri ka ek bachcha aur ek epa maide ki akhmeeri rotiyan taiyaar ki; tab

maans ko tokri mein, aur joos ko tasle mein rakhkar banjvrijh ke tale uske paas le ja kar diya.

20 Parmeshwar ke doot ne us se kaha, maans aur akhmeeri rotiyon ko le kar is chattaan par rakh de,

aur joos ko undel de. Usne aisa hi kiya.

21 Tab Yahowa ke doot ne apne haath ki lathi ko badhakar maans aur akhmeeri rotiyon ko
chhooaa; aur chattaan se aag nikli jis se maans aur akhmeeri rotiyan bhasm ho gai; tab Yahowa

ka doot uski drishti se antaradhyaan ho gaya.

22 JTab gidon ne jaan liya ki vah Yahowa ka doot tha, tab gidon kahne laga, haay, Prabhu Yahowa!
Main ne to Yahowa ke doot ko sakshaat dekha hai.

23 Yahowa ne us se kaha, tujhe shanti mile; mat dar, tu na marega.

24 Tab gidon ne vahan Yahowa ki ek vedi banakar uska naam Yahowa shalom rakha. Vah aaj ke din

tak abeeyejeriyon ke opra mein bani hai.

25 Phir usi raat ko Yahowa ne gidon se kaha, apne pita ka javaan bail, arthaat doosra saat varsh ka
bail le, aur baal ki jo vedi tere pita ki hai use gira de, aur jo ashera devi uske paas hai use kaat
daal;

26 Aur us dridh sthaan ki choti par thahrai hui reeti se apne Parmeshwar Yahowa ki ek vedi bana;

tab us doosre bail ko le, aur us ashera ki lakdi jo tu kaat dalega jalakar homabli chadha.

27 Tab gidon ne apne sang das dason ko le kar Yahowa ke vachan ke anusaar kiya; parantu apne pita

ke gharane aur nagar ke logon ke dar ke mare vah kaam din ko na kar saka, isliye raat mein kiya.

28 Bihaan ko nagar ke log savere uth kar kya dekhte hain, ki baal ki vedi giri padi hai, aur uske paas

ki ashera kati padi hai, aur doosra bail banai hui vedi par chadhaya huaa hai.

29 Tab ve aapas mein kahne lage, yah kaam kis ne kiya? Aur poochhpaachh aur dhoondh-dhaandh
karke ve kahne lage, ki yah yoaash ke putra gidon ka kaam hai.

%0 Tab nagar ke manushyon ne yoaash se kaha, apne putra ko bahar le aa, ki maar dala jaye, kyonki

usne baal ki vedi ko gira diya hai, aur uske paas ki ashera ko bhi kaat dala hai.



31 Yoaash ne un sabhon se jo uske samhane khade hue the kaha, kya tum baal ke liye vaad vivaad
karoge? Kya tum use bachaoge? Jo koi uske liye vaad vivaad kare vah maar dala jayega. Bihaan
tak thahre raho; tab tak yadi vah Parmeshwar ho, to jisne uski vedi girai hai us se vah aap hi

apna vaad vivaad kare.

32 Isliye us din gidon ka naam yah kahkar yaroobbaal rakha gaya, ki is ne jo baal ki vedi girai hai to

is par baal aap vaad vivaad kar le.

33 Iske baad sab midyani aur amaleki aur poorvi ikatthe hue, aur paar aakar yijrel ki tarai mein dere
dale.

34 Tab Yahowa ka aatma gidon mein samaya; aur usne narsinga phoonka, tab abeeyejeri uski sunne
ke liye ikatthe hue.

35 Phir usne kul manashshe ke paas apne doot bheje; aur ve bhi uske sameep ikatthe hue. Aur usne

aasher, jabooloon, aur naptali ke paas bhi doot bheje; tab ve bhi us se milne ko chale aaye.

36 Tab gidon ne Parmeshwar se kaha, yadi tu apne vachan ke anusaar Israel ko mere dwara

chhudayega,

37 To sun, main ek bhedi ki oon khalihaan mein rakhoonga, aur yadi os keval us oon par pade, aur
use chhod sari bhoomi sookhi rah jaye, to main jaan loonga ki tu apne vachan ke anusaar Israel

ko mere dwara chhudayega.

38 Aur aisa hi huaa. Isliye jab usne bihaan ko sabere uth kar us oon ko dabakar us mein se os

nichodi, tab ek katora bhar gaya.

39 Phir gidon ne Parmeshwar se kaha, yadi main ek baar phir kahun, to tera krodh mujh par na
bhadke; main is oon se ek baar aur bhi teri pareeksha karun, arthaat keval oon hi sookhi rahe,

aur sari bhoomi par os pade.

40 Is raat ko Parmeshwar ne aisa hi kiya; arthaat keval oon hi sookhi rah gai, aur sari bhoomi par os

padi.



NyaYiyon 7 Judges 7

! Tab gidon jo yaroobbaal bhi kahlata hai aur sab log jo uske sang the savere uthe, aur harod naam
sote ke paas apne dere khade kiye; aur midyaniyon ki chhavni unki uttari or more naam pahadi

ke paas tarai mein padi thi.

2 Tab Yahowa ne gidon se kaha, jo log tere sang hain ve itne hain ki main midyaniyon ko unke
haath nahi kar sakta, nahi to Israel yah kahkar mere viruddh apni badai marne lage, ki ham

apne hi bhujbal ke dwara bache hain.

3 Isliye tu ja kar logon mein yah prachaar karke suna de, ki jo koi dar ke mare tharathrata ho, vah

gilaad pahaad se lautkar chala jaye. Tab bais hajaar log laut gaye, aur keval das hajaar rah gaye.

“ Phir Yahowa ne gidon se kaha, ab bhi log adhik hain; unhein sote ke paas neeche le chal, vahan
main unhein tere liye parkhoonga; aur jis jiske vishay mein main tujh se kahun, ki yah tere sang
chale, vah to tere sang chale; aur jis jiske vishay me main kahun, ki yah tere sang na jaye, vah na
jaye.

® Tab vah un ko sote ke paas neeche le gaya; vahan Yahowa ne gidon se kaha, jitne kutte ki nai

jeebh se pani chapad chapad karke peeyen un ko alag rakh; aur vaisa hi unhein bhi jo ghutne

tekkar peeyen.

® Jinhonne munh mein haath laga chapad chapad karke pani piya unki to ginti teen sau thahri; aur

baki sab logon ne ghutne tekkar pani piya.

" Tab Yahowa ne gidon se kaha, in teen sau chapad chapad karke peene valon ke dwara main tum
ko chhudaoonga, aur midyaniyon ko tere haath mein kar doonga; aur sab log apne apne sthaan

ko laut jaye.

& Tab un logon ne haath mein seedha aur apne apne narsinge liye; aur usne Israel ke sab
purooshon ko apne apne dere ki or bhej diya, parantu un teen sau purooshon ko apne paas rakh

chhoda; aur midyaan ki chhavni uske neeche tarai mein padi thi.

? Usi raat ko Yahowa ne us se kaha, uth, chhavni par chadhai kar; kyonki main use tere haath kar

deta hoon.

10 Parantu yadi tu chadhai karte darta ho, to apne sevak phoora ko sang le kar chhavni ke paas ja

kar sun,

' Ki ve kya kah rahe hai; uske baad tujhe us chhavni par chadhai karne ka hiyaav hoga. Tab vah
apne sevak phoora ko sang le un hathiyaar-bandon ke paas jo chhavni ki chhor par the utar
gaya.

12 Midyani aur amaleki aur sab poorvi log to tiddiyon ke samaan bahut se tarai mein phaile pade

the; aur unke oont samudrateer ke balu ke kinkon ke samaan ginti se bahar the.



13 Jab gidon vahan aaya, tab ek jan apne kisi sangi se apna swapn yon kah raha tha, ki sun, main ne
swapn mein kya dekha hai ki jau ki ek roti ludhakte ludhakte midyaan ki chhavni mein aai, aur

dere ko aisa takkar mara ki vah gir gaya, aur usko aisa ulat diya, ki dera gira pada raha.

14 Uske sangi ne uttar diya, yah yoaash ke putra gidon naam ek Israeli puroosh ki talvaar ko chhod

kuchh nahi hai; usi ke haath mein Parmeshwar ne midyaan ko sari chhavni samet kar diya hai.

15 Us swapn ka varnan aur phal sunkar gidon ne dandavat ki; aur Israel ki chhavni mein lautkar

kaha, utho, Yahowa ne midyani sena ko tumhare vash mein kar diya hai.

16 Tab usne un teen sau purooshon ke teen jhund kiye, aur ek ek puroosh ke haath mein ek

narsinga aur khali ghada diya, aur ghadon ke bheetar ek mashaal thi.

17 Phir usne un se kaha, mujhe dekho, aur vaisa hi karo; suno, jab main us chhavni ki chhor par

pahunchun, tab jaisa main karun vaisa hi tum bhi karna.

18 Arthaat jab main aur mere sab sangi narsinga phoonkein tab tum bhi chhavni ki charon or

narsinge phoonkna, aur lalkarna, ki Yahowa ki aur gidon ki talvaar.

19 Beech vale pahar ke aadi mein jyonhi pahrooon ki badli ho gai thi tyohi gidon apne sang ke sau
purooshon samet chhavni ki chhor par gaya; aur narsinge ko phoonk diya aur apne haath ke
ghadon ko tod dala.

20 Tab teenon jhundon ne narsingon ko phoonka aur ghadon ko tod dala; aur apne apne bayen
haath mein mashaal aur dahine haath mein phoonkne ko narsinga liye hue chilla uthe, Yahowa

ki talvaar aur gidon ki talvaar.

21 Tab ve chhavni ke charon or apne apne sthaan par khade rahe, aur sab sena ke log daudne lage;

aur unhonne chilla chillakar unhein bhaga diya.

22 Aur unhonne teen sau narsingon ko phoonka, aur Yahowa ne ek ek puroosh ki talvaar uske sangi
par aur sab sena par chalvai; to sena ke log sarera ki or betshitta tab aur tabbaat ke paas ke

aabelamhola tak bhaag gaye.

23 Tab Israeli puroosh naptali aur aasher aur manashshe ke sare desh se ikatthe ho kar midyaniyon

ke peechhe pade.

24 Aur gidon ne epraim ke sab pahadi desh mein yah kahne ko doot bhej diye, ki midyaniyon se
muthbhed karne ko chale aao, aur yardan nadi ke ghaton ko betbara tak un se pahile apne vash
mein kar lo. Tab sab epraimi purooshon ne ikatthe ho kar yardan nadi ko betbara tak apne vash

mein kar liya.

25 Aur unhonne oreb aur jeb naam midyaan ke do hakimon ko pakda; aur oreb ko oreb naam
chattaan par, aur jeb ko jeb naam dakhras ke kund par ghaat kiya; aur ve midyaniyon ke

peechhe pade; aur oreb aur jeb ke sir yardan ke paar gidon ke paas le gaye.



Nyayiyon 8 Judges 8

! Tab epraimi purooshon ne gidon se kaha, tu ne hamare saath aisa bartaav kyon kiya hai, ki jab tu

midyaan se ladne ko chala tab ham ko nahi bulvaya? So unhonne us se bada jhagda kiya.

2 Usne un se kaha, main ne tumhare samaan bhala ab kiya hi kya hai? Kya epraim ki chhodi hui
daakh bhi abeeyejer ki sab phasal se achchhi nahi hai?

* Tumhare hi hathon mein Parmeshwar ne orab aur jeb naam midyaan ke hakimon ko kar diya; tab

tumhare barabar main kar hi kya saka? Jab usne yah baat kahi, tab unka ji uski or se thanda ho
gaya.

“ Tab gidon aur uske sang teenon sau puroosh, jo thake mande the taubhi khadedte hi rahe the,

yardan ke teer aakar paar ho gaye.

® Tab usne sukkot ke logon se kaha, mere peechhe in aane valon ko rotiyan do, kyonki ye thake

mande hain; aur main midyaan ke jebah aur salmunna naam rajaon ka peechha kar raha hoon.

® Sukkot ke hakimon ne uttar diya, kya jebah aur salmunna tere haath mein pad chuke hain, ki

ham teri sena ko roti de?

” Gidon ne kaha, jab Yahowa jebah aur salmunna ko mere haath mein kar dega, tab main is baat ke

karan tum ko jangal ke kateele aur bichchhu pedon se nuchvaoonga.

8 Vahan se vah panooyel ko gaya, aur vahan ke logon se aisi hi baat kahi; aur panooyel ke logon ne

sukkot ke logon ka sa uttar diya.
? Usne panooyel ke logon se kaha, jab main kushal se laut aaoonga, tab is gummat ko dha doonga.

10 Jebah aur salmunna to karkor mein the, aur unke saath koi pandrah hajaar purooshon ki sena
thi, kyonki poorviyon ki sari sena mein se utne hi rah gaye the; jo mare gaye the ve ek laakh bees

hajaar hathiyarband the.

I Tab gidon ne nobah aur yogbaha ke poorva ki or deron mein rahne valon ke maarg mein

chadhkar us sena ko jo nidar padi thi maar liya.
12 Aur jab jebah aur salmunna ko pakad liya, aur sari sena ko bhaga diya.
13 Aur yoaash ka putra gidon heres naam chadhai par se ladai se lauta.

14 Aur sukkot ke ek javaan puroosh ko pakadkar us se poochha, aur usne sukkot ke sathattaron

hakimon aur vriddh logon ke pate likhvaye.

15 Tab vah sukkot ke manushyon ke paas ja kar kahne laga, jebah aur salmunna ko dekha, jinke
vishay mein tum ne yah kahkar mujhe chidhaya tha, ki kya jebah aur salmunna abhi tere haath

mein hain, ki ham tere thake mande janon ko roti dein?



16 Tab usne us nagar ke vriddh logon ko pakda, aur jangal ke kateele aur bichchhu ped le kar
sukkot ke purooshon ko kuchh sikhaya.

7 Aur usne panooyel ke gummat ko dha diya, aur us nagar ke manushyon ko ghaat kiya.

18 Phir usne jebah aur salmunna se poochha, jo manushya tum ne tabor par ghaat kiye the ve kaise

the? Unhonne uttar diya, jaisa tu vaise hi ve bhi the arthaat ek ek ka roop rajkumaar ka sa tha.

19 Usne kaha, ve to mere bhai, varan mere sahodar bhai the; Yahowa ke jeevan ki shapath, yadi tum

ne un ko jeevit chhoda hota, to main tum ko ghaat na karta.

20 Tab usne apne jethe putra yatere se kaha, uth kar inhein ghaat kar. Parantu javaan ne apni

talvaar na kheenchi, kyonki vah us samay tak ladka hi tha, isliye vah dar gaya.

21 Tab jebah aur salmunna ne kaha, tu uth kar ham par prahaar kar; kyonki jaisa puroosh ho, vaisa
hi uska pauroosh bhi hoga. Tab gidon ne uth kar jebah aur salmunna ko ghaat kiya; aur unke

oonton ke galon ke chandraharon ko le liya.

22 Tab Israel ke purooshon ne gidon se kaha, tu hamare oopar prabhuta kar, tu aur tera putra aur

pota bhi prabhuta kare; kyonki tu ne ham ko midyaan ke haath se chhudaya hai.

23 Gidon ne un se kaha, main tumhare oopar prabhuta na karoonga, aur na mera putra tumhare

oopar prabhuta karega; Yahowa hi tum par prabhuta karega.

24 Phir gidon ne un se kaha, main tum se kuchh mangta hoon; arthaat tum mujh ko apni apni loot
mein ki baliyan do. (ve to ishmayeli the, is karan unki baliyan sone ki thi.) unhonne kaha,

nishchay ham denge.
%5 Tab unhonne kapda bichhakar us mein apni apni loot mein se nikaal kar baliyan daal di.

26 Jo sone ki baliyan usne maang li unka taul ek hajaar saat sau shekel huaa; aur un ko chhod
chandrahaar, jhumke, aur baingni rang ke vastra jo midyaniyon ke raja pahine the, aur unke

oonton ke galon ki janjeer.

27 Unka gidon ne ek epod banvakar apne opra naam nagar mein rakha; aur sab Israel vahan
vyabhicharini ki nai uske peechhe ho liya, aur vah gidon aur uske gharane ke liye phanda

thahra.

28 Is prakaar midyaan Israeliyon se dab gaya, aur phir sir na uthaya. Aur gidon ke jeevan bhar

arthaat chalees varsh tak desh chain se raha.
29 Yoaash ka putra yaroobbaal to ja kar apne ghar mein rahne laga.
30 Aur gidon ke sattar bete utpann hue, kyonki uske bahut striyan thi.

31 Aur uski jo ek rakheli shakem mein rahti thi uske ek putra utpann huaa, aur gidon ne uska naam

abeemelek rakha.



32 Nidaan yoaash ka putra gidon poore budhape mein mar gaya, aur abeeyejeriyon ke opra naam

gaanv mein uske pita yoaash ki kabar mein usko mitti di gai.

33 Gidon ke marte hi Israeli phir gaye, aur vyabhicharini ki nai baal devtaon ke peechhe ho liye, aur

balabreet ko apna devta maan liya.

3 Aur Israeliyon ne apne Parmeshwar Yahowa ko, jisne un ko charon or ke sab shatruon ke haath

se chhudaya tha, smaran na rakha;

35 Aur na unhonne yaroobbaal arthaat gidon ki us sari bhalai ke anusaar jo usne Israeliyon ke saath

ki thi uske gharane ko preeti dikhai.



Nyayiyon 9 Judges 9

! Yaroobbaal ka putra abeemelek shakem ko apne mamaon ke paas ja kar un se aur apne nana ke

sab gharane se yon kahne laga,

2 Shakem ke sab manushyon se yah poochho, ki tumhare liye kya bhala hai? Kya yah ki yaroobbaal
ke sattar putra tum par prabhuta karein? Va yah ki ek hi puroosh tum par prabhuta kare? Aur

yah bhi smaran rakho ki main tumhara haad maans hoon.

? Tab uske mamaon ne shakem ke sab manushyon se aisi hi batein kahi; aur unhonne yah sochkar

ki abeemelek to hamara bhai hai apna man uske peechhe laga diya.

“ Tab unhonne balabreet ke mandir mein se sattar tukde roope usko diye, aur unhein lagakar

abeemelek ne neech aur luchche jan rakh liye, jo uske peechhe ho liye.

® Tab usne opra mein apne pita ke ghar jake apne bhaiyon ko jo yaroobbaal ke sattar putra the ek

hi patthar par ghaat kiya; parantu yaroobbaal ka yotaam naam lahura putra chhipkar bach gaya.

® Tab shakem ke sab manushyon aur betmillo ke sab logon ne ikatthe ho kar shakem ke khambhe

se paas vale banjvrijh ke paas abeemelek ko raja banaya.

’ Iska samachaar sunkar yotaam garijjeem pahaad ki choti par ja kar khada huaa, aur oonche swar
se pukara ke kahne laga, he shakem ke manushyon, meri suno, isliye ki Parmeshwar tumhari

sunein.

8 Kisi yug mein vriksh kisi ka abhishek karke apne oopar raja thahrane ko chale; tab unhonne

jalpai ke vriksh se kaha, tu ham par rajya kar.

° Tab jalpai ke vriksh ne kaha, kya main apni us chiknahat ko chhodkar, jis se log Parmeshwar aur
manushya donon ka aadar maan karte hain, vrikshon ka adhikari ho kar idhar udhar dolne ko

chalun?
10 Tab vrikshon ne anjeer ke vriksh se kaha, tu aakar ham par rajya kar.

1 Anjeer ke vriksh ne un se kaha, kya main apne meethepan aur apne achchhe achchhe phalon ko
chhod vrikshon ka adhikari ho kar idhar udhar dolne ko chalun?

12 Phir vrikshon ne dakhalta se kaha, tu aakar ham par rajya kar.

13 Dakhalta ne un se kaha, kya main apne naye madhu ko chhod, jis se Parmeshwar aur manushya

donon ko aanand hota hai, vrikshon ki adhikarini ho kar idhar udhar dolne ko chalun?
14 Tab sab vrikshon ne jhadberi se kaha, tu aakar ham par rajya kar.

!5 Thadberi ne un vrikshon se kaha, yadi tum apne oopar raja hone ko mera abhishek sachchai se
karte ho, to aakar meri chhaanh mein sharan lo; aur nahi to, jhadberi se aag niklegi jis se

labanon ke devdaru bhi bhasm ho jayenge.



16 Isliye ab yadi tum ne sachchai aur kharai se abeemelek ko raja banaya hai, aur yaroobbaal aur

uske gharane se bhalai ki, aur usne uske kaam ke yogya bartaav kiya ho, to bhala.

7 (mera pita to tumhare nimitt lada, aur apne praan par khelkar tum ko midyaniyon ke haath se

chhudaya;

'8 Parantu tum ne aaj mere pita ke gharane ke viruddh uth kar balva kiya, aur uske sattar putra ek
hi patthar par ghaat kiye, aur uski laundi ke putra abeemelek ko isliye shakem ke manushyon ke

oopar raja banaya hai ki vah tumhara bhai hai);

19 Isliye yadi tum logon ne aaj ke din yaroobbaal aur uske gharane se sachchai aur kharai se bartaav

kiya ho, to abeemelek ke karan aanand karo, aur vah bhi tumhare karan aanand kare;

20 Aur nahi, to abeemelek se aisi aag nikle jis se shakem ke manushya aur betmillo bhasm ho jayen:

shakem ke manushyon aur betmillo se aisi aag nikle jis se abeemelek bhasm ho jaye.
21 Tab yotaam bhaga, aur apne bhai abeemelek ke dar ke mare ber ko ja kar vahan rahne laga.
22 Aur abeemelek Israel ke oopar teen varsh hakim raha.

23 Tab Parmeshwar ne abeemelek aur shakem ke manushyon ke beech ek buri aatma bhej di; so

shakem ke manushya abeemelek ka vishwasghaat karne lage;

24 Tis se yaroobbaal ke sattar putron par kiye hue upadrav ka phal bhoga jaye, aur unka khoon unke
ghaat karne vale unke bhai abeemelek ke sir par, aur uske apne bhaiyon ke ghaat karne mein

uski sahayta karne vale shakem ke manushyon ke sir par bhi ho.

25 Tab shakem ke manushyon ne pahadon ki chotiyon par uske liye ghatkon ko baithaya, jo us

maarg se sab aane jane valon ko lootte the; aur iska samachaar abeemelek ko mila.

26 Tab ebed ka putra gaal apne bhaiyon samet shakem mein aaya; aur shakem ke manushyon ne

uska bharosa kiya.

27 Aur unhonne maidaan mein ja kar apni apni daakh ki bariyon ke phal tode aur unka ras raunda,
aur stuti ka balidaan kar apne devta ke mandir mein ja kar khane peene aur abeemelek ko kosne

lage.

28 Tab ebed ke putra gaal ne kaha, abeemelek kaun hai? Shakem kaun hai ki ham uske aadheen
rahein? Kya vah yaroobbaal ka putra nahi? Kya jabool uska naib nahi? Shakem ke pita hamor ke

logon ke to aadheen ho, parantu hame uske aadheen kyon rahein?

29 Aur yah praja mere vash mein hoti ho kya hi bhala hota! Tab to main abeemelek ko door karta.

Phir usne abeemelek se kaha, apni sena ki ginti badhakar nikal aa.
30 Ebed ke putra gaal ki ve batein sunkar nagar ke hakim jabool ka krodh bhadak utha.

31 Aur usne abeemelek ke paas chhipke dooton se kahla bheja, ki ebed ka putra gaal aur uske bhai

shakem mein aake nagar valon ko tera virodh karne ko uska rahe hain.



%2 Isliye tu apne sang valon samet raat ko uth kar maidaan mein ghaat laga.

33 Phir bihaan ko savere soorya ke nikalte hi uth kar is nagar par chadhai karna; aur jab vah apne

sang valon samet tera samhana karne ko nikle tab jo tujh se ban pade vahi us se karna.

34 Tab abeemelek aur uske sang ke sab log raat ko uth chaar jhund bandhakar shakem ke viruddh

ghaat mein baith gaye.

35 Aur ebed ka putra gaal bahar ja kar nagar ke phatak mein khada huaa; tab abeemelek aur uske

sangi ghaat chhodkar uth khade hue.

36 Un logon ko dekhkar gaal jabool se kahne laga, dekh, pahadon ki chotiyon par se log utre aate
hain! Jabool ne us se kaha, vah to pahadon ki chhaya hai jo tujhe manushyon ke samaan dekh

padti hai.

37 Gaal ne phir kaha, dekh, log desh ke beechombeech ho kar utre aate hain, aur ek jhund

monneem naam baanj vriksh ke maarg se chala aata hai.

38 Jabool ne us se kaha, teri yah baat kahan rahi, ki abeemelek kaun hai ki ham uske aadheen

rahein? Ye to ve hi log hain jin ko tu ne nikamma jana tha; isliye ab nikalkar un se lad.
39 Tab gaal shakem ke purooshon ka aguva ho bahar nikalkar abeemelek se lada.

40 Aur abeemelek ne usko khadeda, aur abeemelek ke samhane se bhaga; aur nagar ke phatak tak

pahunchte pahunchte bahutere ghayal ho kar gir pade.

41 Tab abeemelek arooma mein rahne laga; aur jabool ne gaal aur uske bhaiyon ko nikaal diya, aur

shakem mein rahne na diya.
“2 Doosre din log maidaan mein nikal gaye; aur yah abeemelek ko bataya gaya.

43 Aur usne apni sena ke teen dal bandhakar maidaan mein ghaat lagai; aur jab dekha ki log nagar

se nikle aate hain tab un par chadhai karke unhein maar liya.

4 Abeemelek apne sang ke dalon samet aage daudkar nagar ke phatak par khada ho gaya, aur do

dalon ne un sab logon par dhava karke jo maidaan mein the unhein maar dala.

4% Usi din abeemelek ne nagar se din bhar ladkar usko le diya, aur uske logon ko ghaat karke nagar

ko dha diya, aur us par namak chhidakva diya.
“¢ Yah sunkar shakem ke gummat ke sab rahne vale elabreet ke mandir ke gadh mein ja ghuse.
47 Jab abeemelek ko yah samachaar mila ki shakem ke gummat ke sab manushya ikatthe hue hain,

“% Tab vah apne sab sangiyon samet salmon naam pahaad par chadh gaya; aur haath mein kulhadi
le pedon mein se ek dali kati, or use utha kar apne kandhe par rakh li. Aur apne sang valon se

kaha ki jaisa tum ne mujhe karte dekha vaisa hi tum bhi jhatpat karo.



4% Tab un sab logon ne bhi ek ek dali kaat li, aur abeemelek ke peechhe ho un ko gadh par dalkar

gadh mein aag lagai; tab shakem ke gummat ke sab stri puroosh jo atkal ek hajaar the mar gaye.
%0 Tab abeemelek ne tebes ko ja kar uske samhane dere khade karke usko le liya.

°1 Parantu ek nagar ke beech ek dridh gummat tha, so kya stri puroosh, nagar ke sab log bhagkar

us mein ghuse; aur use band karke gummat ki chhat par chadh gaye.

%2 Tab abeemelek gummat ke nikat ja kar uske viruddh ladne laga, aur gummat ke dwaar tak gaya

ki us mein aag lagaye.
33 Tab Kkisi stri ne chali ke oopar ka paat abeemelek ke sir par daal diya, aur uski khopdi phat gai.

>4 Tab usne phat apne hathiyaron ke dhone vale javaan ko bulakar kaha, apni talvaar kheenchkar
mujhe maar daal, aisa na ho ki log mere vishay mein kahne payen, ki usko ek stri ne ghaat kiya.

Tab uske javaan ne talvaar bhonk di, aur vah mar gaya.
°> Yah dekhkar ki abeemelek mar gaya hai Israeli apne apne sthaan ko chale gaye.

%6 Is prakaar jo dusht kaam abeemelek ne apne sattar bhaiyon ko ghaat karke apne pita ke saath

kiya tha, usko Parmeshwar ne uske sir par lauta diya;

7 Aur shakem ke purooshon ke bhi sab dusht kaam Parmeshwar ne unke sir par lauta diye, aur

yaroobbaal ke putra yotaam ka shaap un par ghat gaya.



NyaYiyon 10 Judges 10

! Abeemelek ke baad Israel ke chhudane ke liye tola naam ek issakari utha, vah dodo ka pota aur

pooaa ka putra tha; aur epraim ke pahadi desh ke shameer nagar mein rahta tha.
2 Vah teis varsh tak Israel ka nyaay karta raha. Tab mar gaya, aur usko shameer mein mitti di gai.
% Uske baad giladi yair utha, vah bais varsh tak Israel ka nyaay karta raha.

4 Aur uske tees putra the jo gadhiyon ke tees bachchon par savaar huaa karte the; aur unke tees

nagar bhi the jo gilaad desh mein hain, aur aaj tak habbotyair kahlate hain.
® Aur yair mar gaya, aur usko kamon mein mitti di gai.

® Tab Israeliyon ne phir Yahowa ki drishti mein bura kiya, arthaat baal devtaon aur ashtoret
deviyon aur aaraam, seedon, moaab, ammoniyon, aur palishtiyon ke devtaon ki upasna karne

lage; aur Yahowa ko tyaag diya, aur uski upasna na ki.

’ Tab Yahowa ka krodh Israel par bhadka, aur usne unhein palishtiyon aur ammoniyon ke aadheen

kar diya,

8 Aur us varsh ye Israeliyon ko satate aur peeste rahe. Varan yardan paar emoriyon ke desh gilaad

mein rahne vale sab Israeliyon par atharah varsh tak andher karte rahe.

® Ammoni Yahuda aur binyameen se aur epraim ke gharane se ladne ko yardan paar jate the, yahan

tak ki Israel bade sankat mein pad gaya.

10 Tab Israeliyon ne yah kahkar Yahowa ki dohai di, ki ham ne jo apne Parmeshwar ko tyagkar baal

devtaon ki upasna ki hai, yah ham ne tere viruddh maha paap kiya hai.

" Yahowa ne Israeliyon se kaha, kya main ne tum ko misriyon, emoriyon, ammoniyon, aur

palishtiyon ke haath se na chhudaya tha?

'2 Phir jab seedoni, aur amaleki, aur maoni logon ne tum par andher kiya; aur tum ne meri dohai

di, tab main ne tum ko unke haath se bhi na chhudaya?

13 Taubhi tum ne mujhe tyagkar paraye devtaon ki upasna ki hai; isliye main phir tum ko na

chhudaoonga.
14 Jao, apne mane hue devtaon ki dohai do; tumhare sankat ke samay ve hi tumhein chhudayen.

15 Israeliyon ne Yahowa se kaha, ham ne paap kiya hai; isliye jo kuchh teri drishti mein bhala ho

vahi ham se kar; parantu abhi hamein chhuda.

16 Tab ve paraye devtaon ko apne madhya mein se door karke Yahowa ki upasna karne lage; aur vah

Israeliyon ke kasht ke karan khedit huaa.

7 Tab ammoniyon ne ikatthe ho kar gilaad mein apne dere dale; aur Israeliyon ne bhi ikatthe ho

kar mispa mein apne dere dale.



18 Tab gilaad ke hakim ek doosre se kahne lage, kaun puroosh ammoniyon se sangraam aarambh

karegar Vahi gilaad ke sab nivasiyon ka pradhaan thahrega.



NyaYiyon 11 Judges 11

! Yiptah naam giladi bada shoorveer tha, aur vah veshya ka beta tha; aur gilaad se yiptah utpann
huaa tha.

2 Gilaad ki stri ke bhi bete utpann hue; aur jab ve bade ho gaye tab yiptah ko yah kahkar nikaal

diya, ki tu to parai stri ka beta haij; is karan hamare pita ke gharane mein koi bhaag na payega.

% Tab yiptah apne bhaiyon ke paas se bhagkar tob desh mein rahne laga; aur yiptah ke paas luchche

manushya ikatthe ho gaye; aur uske sang phirne lage.
4 Aur kuchh dinon ke baad ammoni Israel se ladne lage.
® Jab ammoni Israel se ladte the, tab gilaad ke vriddh log yiptah ko tob desh se le aane ko gaye;
® Aur yiptah se kaha, chalkar hamara pradhaan ho ja, ki ham ammoniyon se lad sakein.

’ Yiptah ne gilaad ke vriddh logon se kaha, kya tum ne mujh se bair karke mujhe mere pita ke ghar

se nikaal na diya tha? Phir ab sankat mein padkar mere paas kyon aaye ho?

8 Gilaad ke vriddh logon ne yiptah se kaha, is karan ham ab teri or phire hain, ki tu hamare sang

chalkar ammoniyon se lade; tab tu hamari or se gilaad ke sab nivasiyon ka pradhaan thahrega.

° Yiptah ne gilaad ke vriddh logon se poochha, yadi tum mujhe ammoniyon se ladne ko phir mere
ghar le chalo, aur Yahowa unhein mere haath kar de, to kya main tumhara pradhaan

thahroonga?

10 Gilaad ke vriddh logon ne yiptah se kaha, nishchay ham teri is bate ke anusaar karenge; Yahowa

hamare aur tere beech mein in vachnon ka sunnevala hai.

1 Tab yiptah gilaad ke vriddh logon ke sang chala, aur logon ne usko apne oopar mukhiya aur

pradhaan thahraya; aur yiptah ne apni sab batein mispa mein Yahowa ke sammukh kah sunai.

12 Tab yiptah ne ammoniyon ke raja ke paas dooton se yah kahla bheja, ki tujhe mujh se kya kaam,

ki tu mere desh mein ladne ko aaya hai?

13 Ammoniyon ke raja ne yiptah ke dooton se kaha, karan yah hai, ki jab Israeli Misr se aaye, tab
arnon se yabbok aur yardan tak jo mera desh tha usko unhonne chheen liya; isliye ab usko bina

jhagda kiye pher de.
14 Tab yiptah ne phir ammoniyon ke raja ke paas yah kahne ko doot bheje,
15 Ki yiptah tujh se yon kahta hai, ki Israel ne na to moaab ka desh le liya aur na ammoniyon ka,

16 Varan jab ve Misr se nikle, aur Israeli jangal mein hote hue laal samudra tak chale, aur kadesh ko

aaye,

17 Tab Israel ne edom ke raja ke paas dooton se yah kahla bheja, ki mujhe apne desh mein ho kar

jane de; aur edom ke raja ne unki na mani. Isi reeti usne moaab ke raja se bhi kahla bheja, aur



usne bhi na mana. Isliye Israel kadesh mein rah gaya.

'8 Tab usne jangal mein chalte chalte edom aur moaab donon deshon ke bahar bahar ghoomkar
moaab desh ki poorva or se aakar arnon ke isi paar apne dere dale; aur moaab ke sivane ke

bheetar na gaya, kyonki moaab ka sivana arnon tha.

19 Phir Israel ne emoriyon ke raja seehon ke paas jo heshbon ka raja tha dooton se yah kahla bheja,

ki hamein apne desh mein se ho kar hamare sthaan ko jane de.

20 Parantu seehon ne Israel ka itna vishwaas na kiya ki use apne desh mein se ho kar jane deta;

varan apni sari praja ko ikatthi kar apne dere yahas mein khade karke Israel se lada.

21 Aur Israel ke Parmeshwar Yahowa ne seehon ko sari praja samet Israel ke haath mein kar diya,
aur unhonne un ko maar liya; isliye Israel us desh ke nivasi emoriyon ke sare desh ka adhikari

ho gaya.

22 Arthaat vah anaun se yabbok tak aur jangal se le yardan tak emoriyon ke sare desh ka adhikari
ho gaya.
23 Isliye ab Israel ke Parmeshwar Yahowa ne apni Israeli praja ke samhane se emoriyon ko unke

desh se nikaal diya hai; phir kya tu uska adhikari hone payega?

24 Kya tu uska adhikari na hoga, jiska tera kamosh devta tujhe adhikari kar de? Isi prakaar se jin
logon ko hamara Parmeshwar Yahowa hamare samhane se nikale, unke desh ke adhikari ham

honge.

25 Phir kya tu moaab ke raja sippor ke putra balaak se kuchh achchha hai? Kya usne kabhi
Israeliyon se kuchh bhi jhagda kiya? Kya vah un se kabhi lada?

26 Jab ki Israel heshbon aur uske gavon mein, aur aroyel aur uske gavon mein, aur arnon ke kinare

ke sab nagron mein teen sau varsh se basa hai, to itne dinon mein tum logon ne usko kyon nahi
chhuda liya?

27 Main ne tera apraadh nahi kiya; tu hi mujh se yuddh chhedkar bura vyavhaar karta hai; isliye

Yahowa jo nyayi hai, vah Israeliyon aur ammoniyon ke beech mein aaj nyaay kare.
28 Taubhi ammoniyon ke raja ne yiptah ki ye batein na mani jin ko usne kahla bheja tha.

29 Tab Yahowa ka aatma yiptah mein sama gaya, aur vah gilaad aur manashshe se ho kar gilaad ke

mispe mein aaya, aur gilaad ke mispe se ho kar ammoniyon ki or chala.

30 Aur yiptah ne yah kahkar Yahowa ki mannat mani, ki yadi tu nisandeh ammoniyon ko mere

haath mein kar de,

31 To jab main kushal ke saath ammoniyon ke paas se laut aaun tab jo koi mere bhent ke liye mere

ghar ke dwaar se nikle vah Yahowa ka thahrega, aur main use homabli karke chadhaoonga.

32 Tab yiptah ammoniyon se ladne ko unki or gaya; aur Yahowa ne un ko uske haath mein kar diya.



33 Aur vah aroyer se le minneet tak, jo bees nagar hain, varan aabelakrameem tak jeette jeette

unhein bahut badi maar se marta gaya. Aur ammoni Israeliyon se haar gaye.

34 Jab yiptah mispa ko apne ghar aaya, tab uski beti daph bajati aur nachti hui uski bhent ke liye

nikal aai; vah uski eklauti thi; usko chhod uske na to koi beta tha aur koi na beti.

35 Usko dekhte hi usne apne kapde phadkar kaha, haath, meri beti! Tu ne kamar tod di, aur tu bhi
mere kasht dene valon mein ho gai hai; kyonki mainne Yahowa ko vachan diya hai, aur use taal

nahi sakta.

36 Usne us se kaha, he mere pita, tu ne jo Yahowa ko vachan diya hai, to jo baat tere munh se nikli
hai usi ke anusaar mujh se bartaav kar, kyonki Yahowa ne tere ammoni shatruon se tera palta
liya hai.

37 Phir usne apne pita se kaha, mere liye yah kiya jaye, ki do maheene tak mujhe chhode rah, ki

main apni saheliyon sahit ja kar pahadon par phirti hui apni kunvareepan par roti rahun.

38 Usne kaha, ja. Tab usne use do mahine ki chhutti di; isliye vah apni saheliyon sahit chali gai, aur

pahadon par apni kunvareepan par roti rahi.

39 Do maheene ke beetne par vah apne pita ke paas laut aai, aur usne uske vishay mein apni mani
hui mannat ko poori kiya. Aur us kanya ne puroosh ka munh kabhi na dekha tha. Isliye

Israeliyon mein yah reeti chali

40 Ki Israeli striyan prativarsh yiptah giladi ki beti ka yash gane ko varsh mein chaar din tak jaya
karti thi.



NyaYiyon 12 Judges 12

! Tab epraimi puroosh ikatthe ho kar sapon ko ja kar yiptah se kahne lage, ki jab tu ammoniyon se
ladne ko gaya tab hamein sang chalne ko kyon nahi bulvaya? Ham tera ghar tujh samet jala

denge.

2 Yiptah ne un se kaha, mera aur mere logon ka ammoniyon se bada jhagda huaa tha; aur jab main

ne tum se sahayta mangi, tab tum ne mujhe unke haath se nahi bachaya.

® Tab yah dekhkar ki tum mujhe nahi bachate main apne pranon ko hatheli par rakhkar
ammoniyon ke viruddh chala, aur Yahowa ne un ko mere haath mein kar diya; phir tum ab

mujh se ladne ko kyon chadh aaye ho?

4 Tab yiptah gilaad ke sab purooshon ko ikattha karke epraim se lada aur epraim jo kahta tha, ki he
giladiyo, tum to epraim aur manashshe ke beech rahne vale epraimiyon ke bhagode ho, aur

giladiyon ne un ko maar liya.

® Aur giladiyon ne yardan ka ghaat un se pahile apne vash mein kar liya. Aur jab koi epraimi
bhagoda kahta, ki mujhe paar jane do, tab gilaad ke puroosh us se poochhte the, kya tu epraimi
hai? Aur yadi vah kahta nahi,

® To vah us se kahte, achchha, shibbolet kah, aur vah kahta sibbolet, kyonki us se vah theek bola
nahi jata tha; tab ve usko pakad kar yardan ke ghaat par maar dalte the. Is prakaar us samay

bayalees hajaar epraimi mare gaye.

’ Yiptah chha: varsh tak Israel ka nyaay karta raha. Tab yiptah giladi mar gaya, aur usko gilaad ke

kisi nagar mein mitti di gai.
8 Uske baad betlehem ka nivasi ibsaan Israel ka nyaay karne laga.

° Aur uske tees bete hue; aur usne apni tees betiyan bahar byaah di, aur bahar se apne beton ka

byaah karke tees bahu le aaya. Aur vah Israel ka nyaay saat varsh tak karta raha.
10 Tab ibsaan mar gaya, aur usko betlehem mein mitti di gai.

1 Uske baad jaboolooni elon Israel ka nyaay karne laga; aur vah Israel ka nyaay das varsh tak karta

raha.
12 Tab elon jaboolooni mar gaya, aur usko jabooloon ke desh ke ayyalon mein mitti di gai.
13 Uske baad hillel ka putra piratoni abdon Israel ka nyaay karne laga.

14 Aur uske chalees bete aur tees pote hue, jo gadhiyon ke sattar bachchon par savaar huaa karte

the. Vah aath varsh tak Israel ka nyaay karta raha.

15 Tab hillel ka putra piratoni abdon mar gaya, aur usko epraim ke desh ke piraton mein, jo

amalekiyon ke pahadi desh mein hai, mitti di gai.



NyaYiyon 13 Judges 13

! Aur Israeliyon ne phir Yahowa ki drishti mein bura kiya; isliye Yahowa ne un ko palishtiyon ke

vash mein chalees varsh ke liye rakha.

2 Daniyon ke kul ka soravasi manoh naam ek puroosh tha, jiski patni ke baanjh hone ke karan koi

putra na tha.

3 Is stri ko Yahowa ke doot ne darshan dekar kaha, sun, baanjh hone ke karan tere bachcha nahi;

parantu ab tu garbhavti hogi aur tere beta hoga.

* Isliye ab savdhaan rah, ki na to tu dakhamdhu va aur kisi bhanti ki madira peeye, aur na koi
ashuddh vastu khaye,

® Kyonki tu garbhavti hogi aur tere ek beta utpann hoga. Aur uske sir par chhoora na phire, kyonki
vah janm hi se Parmeshwar ka najeer rahega; aur Israeliyon ko palishtiyon ke haath se

chhudane mein vahi haath lagayega.

® Us stri ne apne pati ke paas ja kar kaha, Parmeshwar ka ek jan mere paas aaya tha jiska roop
Parmeshwar ke doot ka sa ati bhayyogya tha; aur main ne us se na poochha ki tu kahan ka hai?

Aur na usne mujhe apna naam bataya;

’ Parantu usne mujh se kaha, sun tu garbhavti hogi aur tere ek beta hoga; isliye ab na to
dakhamdhu va aur kisi bhanti ki madira peena, aur na koi ashuddh vastu khana, kyonki vah

ladka janm se maran ke din tak Parmeshwar ka najeer rahega.

8 Tab manoh ne Yahowa se yah binti ki, ki he Prabhu, binti sun, Parmeshwar ka vah jan jise tu ne

bheja tha phir hamare paas aaye, aur hamein sikhlaye ki jo balak utpann hone vala hai us se ham
kya kya karein.

® Manoh ki yah baat Parmeshwar ne sun li, isliye jab vah stri maidaan mein baithi thi, aur uska pati

manoh uske sang na tha, tab Parmeshwar ka vahi doot uske paas aaya.

10 Tab us stri ne jhat daudkar apne pati ko yah samachaar diya, ki jo puroosh us din mere paas aaya

tha usi ne mujhe darshan diya hai.

1 Yah sunte hi manoh uth kar apni patni ke peechhe chala, aur us puroosh ke paas aakar poochha,

ki kya tu vahi puroosh hai jisne is stri se batein ki thi? Usne kaha, main vahi hoon.

12 Manoh ne kaha, jab tere vachan poore ho jayen to, us balak ka kaisa dhang aur uska kya kaam
hoga?
'3 Yahowa ke doot ne manoh se kaha, jitni vastuon ki charcha main ne is stri se ki thi un sab se yah

pare rahe.

14 Yah koi vastu jo dakhalta se utpann hoti hai na khaye, aur na dakhamdhu va aur kisi bhanti ki

madira peeye, aur na koi ashuddh vastu khaye; jo jo aagya main ne is ko di thi usi ko mane.



15 Manoh ne Yahowa ke doot se kaha, ham tujh ko rok lein, ki tere liye bakri ka ek bachcha pakakar

taiyaar karein.

16 Yahowa ke doot ne manoh se kaha, chahe tu mujhe rok rakhe, parantu main tere bhojan mein se
kuchh na khaoonga; aur yadi tu homabli karna chahe to Yahowa hi ke liye kar. (manoh to na

janta tha, ki yah Yahowa ka doot hai.)

17 Manoh ne Yahowa ke doot se kaha, apna naam bata, isliye ki jab teri batein poori hon tab ham

tera aadarmaan kar sakein.
18 Yahowa ke doot ne us se kaha, mera naam to adbhut hai, isliye tu use kyon poochhta hai?

19 Tab manoh ne annabli samet bakri ka ek bachcha le kar chattaan par Yahowa ke liye chadhaya

tab us doot ne manoh aur uski patni ke dekhte dekhte ek adbhut kaam kiya.

20 Arthaat jab lau us vedi par se aakaash ki or uth rahi thi, tab Yahowa ka doot us vedi ki lau mein

ho kar manoh aur uski patni ke dekhte dekhte chadh gaya; tab ve bhoomi par munh ke bal gire.

21 Parantu Yahowa ke doot ne manoh aur uski patni ko phir kabhi darshan na diya. Tab manoh ne

jaan liya ki vah Yahowa ka doot tha.

%2 Tab manoh ne apni patni se kaha, ham nishchay mar jayenge, kyonki ham ne Parmeshwar ka

darshan paya hai.

23 Uski patni ne us se kaha, yadi Yahowa hamein maar dalna chahta, to hamare haath se homabli
aur annabli grahan na karta, aur na vah aisi sab batein ham ko dikhata, aur na vah is samay

hamein aisi batein sunata.

24 Aur us stri ke ek beta utpann huaa, aur uska naam shimshon rakha; aur vah balak badhta gaya,

aur Yahowa usko aasheesh deta raha.

25 Aur Yahowa ka aatma sora aur eshtaol ke beech mahandaan mein usko ubharne laga.



NyaYiyon 14 Judges 14

! Shimshon timna ko gaya, aur timna mein ek palishti stri ko dekha.

2 Tab usne ja kar apne mata pita se kaha, timna mein main ne ek palishti stri ko dekha hai, so ab

tum us se mera byaah kara do.

3 Uske mata pita ne us se kaha, kya tere dhaiyon ki betiyon mein, va hamare sab logon mein koi stri
nahi hai, ki tu khatnaheen palishtiyon mein se stri byahne chahta hai? Shimshon ne apne pita se

kaha, usi se mera byaah kara de; kyonki mujhe vahi achchhi lagti hai.

4 Uske mata pita na jante the ki yah baat Yahowa ki or se hoti hai, ki vah palishtiyon ke viruddh
daanv dhoondhta hai. Us samay to palishti Israel par prabhuta karte the.

® Tab shimshon apne mata pita ko sang le timna ko chalkar timna ki daakh ki bari ke paas

pahuncha, vahan uske samhane ek javaan sinh garajne laga.

® Tab Yahowa ka aatma us par bal se utra, aur yadyapi uske haath mein kuchh na tha, taubhi usne
usko aisa phaad dala jaisa koi bakri ka bachcha phade. Apna yah kaam usne apne pita va mata

ko na batlaya.
’ Tab usne ja kar us stri se batcheet ki; aur vah shimshon ko achchhi lagi.

8 Kuchh dinon ke beetne par vah use lane ko laut chala; aur us sinh ki loth dekhne ke liye maarg se
mud gaya? To kya dekha ki sinh ki loth mein madhumakkhiyon ka ek jhund aur madhu bhi hai.

® Tab vah us mein se kuchh haath mein le kar khate khate apne mata pita ke paas gaya, aur un ko
yah bina bataye, ki main ne is ko sinh ki loth mein se nikala hai, kuchh diya, aur unhonne bhi

use khaya.

10 Tab uska pita us stri ke yahan gaya, aur shimshon na javanon ki reeti ke anusaar vahan jevnaar
ki.

11 Usko dekhkar ve uske sang rahne ke liye tees sangiyon ko le aaye.

12 Shimshon ne usne kaha, main tum se ek paheli kahta hoon; yadi tum is jevnaar ke saton dinon

ke bheetar use boojhkar arth bata do, to main tum ko tees kurte aur tees jode kapde doonga;

13 Aur yadi tum use na bata sako, to tum ko mujhe tees kurte aur tees jode kapde dene padenge.

Unhonne us se kaha, apni paheli kah, ki ham use sunein.

14 Usne un se kaha, khane vale mein se khana, aur balvant mein se meethi vastu nikli. Is paheli ka

arth ve teen din ke bheetar na bata sake.

15 Satvein din unhonne shimshon ki patni se kaha, apne pati ko phusla ki vah hamein paheli ka
arth bataye, nahi to ham tujhe tere pita ke ghar samet aag mein jalayenge. Kya tum logon ne

hamara dhan lene ke liye hamara nevta kiya hai? Kya yahi baat nahi hai?



16 Tab shimshon ki patni yah kahkar uske samhane rone lagi, ki tu to mujh se prem nahi, bair hi
rakhta haij; ki tu ne ek paheli meri jati ke logon se to kahi hai, parantu mujh ko uska arth bhi
nahi bataya. Usne kaha, main ne use apni mata va pita ko bhi nahi bataya, phir kya main tujh ko

bata dun?

17 Aur jevnaar ke saton dinon mein vah stri uske samhane roti rahi; aur satvein din jab usne usko
bahut tang kiya; tab usne usko paheli ka arth bata diya. Tab usne use apni jati ke logon ko bata
diya.

18 Tab satvein din soorya doobne na paya ki us nagar ke manushyon ne shimshon se kaha, madhu
se adhik kya meetha? Aur sinh se adhik kya balvant hai? Usne un se kaha, yadi tum meri kalor

ko hal mein na jotte, to meri paheli ko kabhi na boojhte.

19 Tab Yahowa ka aatma us par bal se utra, aur usne ashkalon ko ja kar vahan ke tees purooshon ko
maar dala, aur unka dhan lootkar tees jode kapdon ko pakeli ke batane valon ko de diya. Tab

uska krodh bhadka, aur vah apne pita ke ghar gaya.

20 Aur shimshon ki patni uske ek sangi ko jis se usne mitra ka sa bartaav kiya tha byaah di gai.



NyaYiyon 15 Judges 15

! Parantu kuchh dinon baad, gehun ki katni ke dinon mein, shimshon ne bakri ka ek bachcha le
kar apni sasuraal mein ja kar kaha, main apni patni ke paas kothri mein jaoonga. Parantu uske

sasur ne use bheetar jane se roka.

2 Aur uske sasur ne kaha, main sachmuch yah janta tha ki tu us se bair hi rakhta hai, isliye main ne
use tere sangi ko byaah diya. Kya uski chhoti bahin us se sundar nahi hai? Uske badle usi ko

byaah le.

* Shimshon ne un logon se kaha, ab chahe main palishtiyon ki hani bhi karun, taubhi unke vishay

mein nirdosh hi thahroonga.

“ Tab shimshon ne ja kar teen sau lomdiyan pakdi, aur mashaal le kar do do lomdiyon ki poonchh

ek saath bandhi, aur unke beech ek ek mashaal bandha.

® Tab mashalon mein aag lagakar usne lomdiyon ko palishtiyon ke khade kheton mein chhod diya;

aur pooliyon ke dher varan khade khet aur jalpai ki bariyan bhi jal gai.

® Tab palishti poochhne lage, yah kis ne kiya hai? Logon ne kaha, us timni ke damaad shimshon ne
yah isliye kiya, ki uske sasur ne uski patni use sangi ko byaah di. Tab palishtiyon ne ja kar us

patni aur uske pita donon ko aag mein jala diya.

” Shimshon ne un se kaha, tum jo aisa kaam karte ho, isliye main tum se palta le kar hi chup

rahoonga.

8 Tab usne un ko ati nithurta ke saath badi maar se maar dala; tab ja kar etaam naam chattaan ki ek

daraar mein rahne laga.
° Tab palishtiyon ne chadhai karke Yahuda desh mein dere khade kiye, aur lahi mein phail gaye.

10 Tab Yahudi manushyon ne un se poochha, tum ham par kyon chadhai karte ho? Unhonne uttar
diya, shimshon ko bandhane ke liye chadhai karte hain, ki jaise usne ham se kiya vaise hi ham

bhi us se karein.

1 Tab teen hajaar Yahudi puroosh aitaam naam chattaan ki daraar mein ja kar shimshon se kahne
lage, kya tu nahi janta ki palishti ham par prabhuta karte hain? Phir tu ne ham se aisa kyon kiya

hai? Usne un se kaha, jaisa unhonne mujh se kiya tha, vaisa hi main ne bhi un se kiya hai.

12 Unhonne us se kaha, ham tujhe bandhakar palishtiyon ke haath mein kar dene ke liye aaye hain.

Shimshon ne un se kaha, mujh se yah shapath khao ki tum mujh par prahaar na karoge.

13 Unhonne kaha, aisa na hoga; ham tujhe kaskar unke haath mein kar denge; parantu tujhe kisi

reeti maar na dalenge. Tab ve usko do nai rassiyon bandhakar us chattaan par le gaye.

14 Vah lahi tak aa gaya tha, ki palishti usko dekhkar lalkarne lage; tab Yahowa ka aatma us par bal

se utra, aur uski banhon ki rassiyan aag mein jale hue san ke samaan ho gai, aur uske hathon ke



bandhan manon galkar toot pade.

15 Tab usko gadhe ke jabde ki ek nai haddi mili, aur usne haath badha use le kar ek hajaar

purooshon ko maar dala.

16 Tab shimshon ne kaha, gadhe ke jabde ki haddi se dher ke dher lag gaye, gadhe ke jabde ki haddi

hi se main ne hajaar purooshon ko maar dala.

17 Jab vah aisa kah chuka, tab usne jabde ki haddi phenk di aur us sthaan ka naam ramat-lahi rakha
gaya.

'8 Tab usko badi pyaas lagi, aur usne Yahowa ko pukaar ke kaha tu ne apne daas se yah bada
chhutkara karaya hai; phir kya main ab pyason marke un khatnaheen logon ke haath mein

padun?

19 Tab Parmeshwar ne lahi mein okhli sa gadha kar diya, aur us mein se pani nikalne laga; aur jab
shimshon ne peeya, tab uske ji mein ji aaya, aur vah phir taja dam ho gaya. Is karan us sote ka

naam enhakkore rakha gaya, vah aaj ke din tak lahi mein hain.

20 Shimshon to palishtiyon ke dinon mein bees varsh tak Israel ka nyaay karta raha.



NyaYiyon 16 Judges 16

! Tab shimshon ajja ko gaya, aur vahan ek veshya ko dekhkar uske paas gaya.

2 Jab ajjiyon ko iska samachaar mila ki shimshon yahan aaya hai, tab unhonne usko gher liya, aur
raat bhar nagar ke phatak par uski ghaat mein lage rahe; aur yah kahkar raat bhar chupchaap
rahe, ki bihaan ko bhor hote hi ham usko ghaat karenge.

% Parantu shimshon aadhi raat tak pada rah kar, aadhi raat ko uth kar, usne nagar ke phatak ke
donon pallon aur donon bajuon ko pakadkar bendon samet ukhaad liya, aur apne kandhon par

rakhkar unhein us pahaad ki choti par le gaya, jo hebron ke samhane hai.
# Iske baad vah sorek naam nale mein rahnevali daleela naam ek stri se preeti karne laga.

® Tab palishtiyon ke sardaron ne us stri ke paas jake kaha, tu usko phuslakar boojh le ki uske
mahabal ka bhed kya hai, aur kaun upaay karke ham us par aise prabal hon, ki use bandhakar

daba rakhein; tab ham tujhe gyarah gyarah sau tukde chandi denge.

® Tab daleela ne shimshon se kaha, mujhe bata de ki tere bade bal ka bhed kya hai, aur kisi reeti se
koi tujhe bandhakar daba rakh sake.

" Shimshon ne us se kaha, yadi main saat aisi nai nai taton se bandha jaun jo sukhai na gai hon, to

mera bal ghat jayega, aur main sadharan manushya sa ho jaoonga.

8 Tab palishtiyon ke sardaar daleela ke paas aisi nai nai saat tatein le gaye jo sukhai na gai thi, aur

un se usne shimshon ko bandha.

? Uske paas to kuchh manushya kothri mein ghaat lagaye baithe the. Tab usne us se kaha, he
shimshon, palishti teri ghaat mein hain! Tab usne tanton ko aisa toda jaisa san ka soot aag mein
chhoote hi toot jata hai. Aur uske bal ka bhed na khula.

10 Tab daleela ne shimshon se kaha, sun, tu ne to mujh se chhal kiya, aur jhooth kaha hai; ab

mujhe bata de ki tu kis vastu se bandh sakta hai.

11 Usne us se kaha, yadi main aisi nai nai rassiyon jo kisi kaam mein na aai hon kaskar bandha jaun,

to mera bal ghat jayega, aur main sadharan manushya ke samaan ho jaoonga.

12 Tab daleela ne nai nai rassiyan le kar aur usko bandhakar kaha, he shimshon, palishti teri ghaat
mein hain! Kitne manushya to us kothri mein ghaat lagaye hue the. Tab usne un ko soot ki nai

apni bhujaon par se tod dala.

13 Tab daleela ne shimshon se kaha, ab tak tu mujh se chhal karta, aur jhooth bolta aaya hai; ab
mujhe bata de ki tu kahe se bandh sakta hai? Usne kaha yadi tu mere sir ki saton latein tane

mein bune to bandh sakoonga.

14 So usne use khoonti se jakda. Tab us se kaha, he shimshon, palishti teri ghaat mein hain! Tab

vah neend se chaunk utha, aur khoonti ko dharan mein se ukhadkar use tane samet le gaya.



15 Tab daleela ne us se kaha, tera man to mujh se nahi laga, phir tu kyon kahta hai, ki main tujh se
preeti rakhta hoon? Tu ne ye teenon baar mujh se chhal kiya, aur mujhe nahi bataya ki tere bade
bal ka bhed kya hai.

16 S0 jab usne har din batein karte karte usko tang kiya, aur yahan tak hath kiya, ki uske nakon

mein dam aa gaya,

7 Tab usne apne man ka sara bhed khol kar us se kaha, mere sir par chhura kabhi nahi phira,
kyonki main maa ke pet hi se Parmeshwar ka najeer hoon, yadi main mooda jaun, to mera bal

itna ghat jayega, ki main sadharan manushya sa ho jaoonga.

'8 Yah dekhkar, ki usne apne man ka sara bhed mujh se kah diya hai, daleela ne palishtiyon ke
sardaron ke paas kahla bheja, ki ab ki baar phir aao, kyonki usne apne man ka sab bhed mujhe

bata diya hai. Tab palishtiyon ke sardaar haath mein roopya liye hue uske paas gaye.

19 Tab usne usko apne ghutnon par sula rakha; aur ek manushya bulvakar uske sir ki saton latein

mundava dali. Aur vah usko dabane lagi, aur vah nirbal ho gaya.

20 Tab usne kaha, he shimshon, palishti teri ghaat mein hain! Tab vah chaunkkar sochne laga, ki
main pabhile ki nai bahar ja kar jhatkoonga. Vah to na janta tha, ki Yahowa uske paas se chala

gaya hai.

21 Tab palishtiyon ne usko pakadkar uski aankhein phod dali, aur use ajja ko le jake peetal ki

bediyon se jakad diya; aur vah bandeegrih mein chakki peesne laga.
22 Uske sir ke baal mund jane ke baad phir badhne lage.

23 Tab palishtiyon ke sardaar apne dagon naam devta ke liye bada yagy, aur aanand karne ko yah
kahkar ikatthe hue, ki hamare devta ne hamare shatru shimshon ko hamare haath mein kar
diya hai.

24 Aur jab logon ne use dekha, tab yah kahkar apne devta ki stuti ki, ki hamare devta ne hamare
shatru aur hamare desh ke naash karne vale ko, jisne ham mein se bahuton ko maar bhi dala,

hamare haath mein kar diya hai.

25 Jab unka man magan ho gaya, tab unhonne kaha, shimshon ko bulva lo, ki vah hamare liye
tamasha kare. Isliye shimshon bandeegrih mein se bulvaya gaya, aur unke liye tamasha karne

laga, aur khambhon ke beech khada kar diya gaya.

26 Tab shimshon ne us ladke se jo uska haath pakde tha kaha, mujhe un khambhon ko jin se ghar

sambhala huaa hai chhoone de, ki main us par tek lagaun.

27 Vah ghar to stri purooshon se bhara huaa tha; palishtiyon ke sab sardaar bhi vahan the, aur

chhat par koi teen hajaar stri puroosh the, jo shimshon ko tamasha karte hue dekh rahe the.

28 Tab shimshon ne yah kahkar Yahowa ki dohai di, ki he Prabhu Yahowa, meri sudhi le; he

Parmeshwar, ab ki baar mujhe bal de, ki main palishtiyon se apni donon aankhon ka ek hi palta



lun.

29 Tab shimshon ne un donon beech vale khambhon ko jin se ghar sambhala huaa tha pakadkar ek

par to dahine haath se aur doosre par bayen haath se bal laga diya.

30 Aur shimshon ne kaha, palishtiyon ke sang mera praan bhi jaye. Aur vah apna sara bal lagakar
jhuka; tab vah ghar sab sardaron aur us mein se sare logon par gir pada. So jin ko usne marte

samay maar dala ve un se bhi adhik the jinhein usne apne jeevan mein maar dala tha.

31 Tab uske bhai aur uske pita ke sare gharane ke log aaye, aur use utha kar le gaye, aur sora aur
eshtaol ke madhya apne pita manoh ki kabar mein mitti di. Usne Israel ka nyaay bees varsh tak

kiya tha.

! Epraim ke pahadi desh mein meeka naam ek puroosh tha.

2 Usne apni mata se kaha, jo gyarah sau tukde chandi tujh se le liye gaye the, jinke vishay mein tu
ne mere sunte bhi shaap diya tha, ve mere paas hain; main ne hi un ko le liya tha. Uski mata ne

kaha, mere bete par Yahowa ki or se aasheesh hoye.

3 Jab usne ve gyarah sau tukde chandi apni mata ko pher diye; tab mata ne kaha, main apni or se
apne bete ke liye yah roopya Yahowa ko nishchay arpan karti hoon taki us se ek moorat

khodkar, aur doosri dhalkar banai jaye, so ab main use tujh ko pher deti hoon.

“ Jab usne vah roopya apni mata ko pher diya, tab mata ne do sau tukde dhalvaiyon ko diye, aur

usne un se ek moorti khodkar, aur doosri dhalkar banai; aur ve meeka ke ghar mein rahi.

®> Meeka ke paas ek devasthaan tha, tab usne ek epod, aur kai ek grihdevta banvaye; aur apne ek

bete ka sanskaar karke use apna purohit thahra liya
® Un dinon mein Israeliyon ka koi raja na tha; jis ko jo theek soojh padta tha vahi vah karta tha.
’ Yahuda ke kul ka ek javaan leveeya Yahuda ke betlehem mein pardeshi ho kar rahta tha.

8 Vah Yahuda ke betlehem nagar se isliye nikla, ki jahan kahi sthaan mile vahan ja rahe. Chalte

chalte vah epraim ke pahadi desh mein meeka ke ghar par aa nikla.

 Meeka ne us se poochha, tu kahan se aata hai? Usne kaha, main to Yahuda ke betlehem se aaya

huaa ek leveeya hoon, aur isliye chala jata hoon, ki jahan kahi thikana mujhe mile vahi rahun.

10 Meeka ne us se kaha, mere sang rahkar mere liye pita aur purohit ban, aur main tujhe prati
varsh das tukde roope, aur ek joda kapda, aur bhojanvastu diya karoonga; tab vah leveeya

bheetar gaya.

1 Aur vah leveeya us puroosh ke sang rahne ko prasann huaa; aur vah javaan uske saath beta sa

bana raha.

12 Tab meeka ne us leveeya ka sanskaar kiya, aur vah javaan uska purohit ho kar meeka ke ghar

mein rahne laga.

13 Aur meeka sochta tha, ki ab main janta hoon ki Yahowa mera bhala karega, kyonki main ne ek

leveeya ko apna purohit kar rakha hai.

! Un dinon mein Israeliyon ka koi raja na tha. Aur unhi dinon mein daniyon ke gotra ke log rahne
ke liye koi bhaag dhoondh rahe the; kyonki Israeli gotron ke beech unka bhaag us samay tak na

mila tha.

2 Tab daniyon ne apne sab kul mein se paanch shoorveeron ko sora aur eshtaol se desh ka bhed
lene aur us mein dekh bhaal karne ke liye yah kahkar bhej diya, ki ja kar desh mein dekh bhaal

karo. Isliye ve epraim ke pahadi desh mein meeka ke ghar tak ja kar vahan tik gaye.

3 Jab ve meeka ke ghar ke paas aaye, tab us javaan leveeya ka bol pahchana; isliye vahan mudkar us

se poochha, tujhe yahan kaun le aaya? Aur tu yahan kya karta hai? Aur yahan tere paas kya hai?

“ Usne un se kaha, meeka ne mujh se aisa aisa vyavhaar kiya hai, aur mujhe naukar rakha hai, aur

main uska purohit ho gaya hoon.

®> Unhonne us se kaha, Parmeshwar se salaah le, ki ham jaan lein ki jo yatra ham karte hain vah

saphal hogi va nahi.

® Purohit ne un se kaha, kushal se chale jao. Jo yatra tum karte ho vah theek Yahowa ke samhane
hai.

’ Tab ve paanch manushya chal nikle, aur laish ko ja kar vahan ke logon ko dekha ki seedoniyon ki
nai nidar, bekhatke, aur shanti se rahte hain; aur is desh ka koi adhikari nahi hai, jo unhein kisi
kaam mein roke, aur ye seedoniyon se door rahte hain, aur doosre manushyon se kuchh

vyavhaar nahi rakhte.

8 Tab ve sora aur eshtaol ko apne bhaiyon ke paas gaye, aur unke bhaiyon ne un se poochha, tum

kya samachaar le aaye ho?

° Unhonne kaha, aao, ham un logon par chadhai karein; kyonki ham ne us desh ko dekha ki vah
bahut achchha hai. Tum kyon chupchaap rahte ho? Vahan chalkar us desh ko apne vansh mein

kar lene mein aalas na karo.

10 Vahan pahunchkar tum nidar rahte hue logon ko, aur lamba chauda desh paoge; aur
Parmeshwar ne use tumhare haath mein de diya hai. Vah aisa sthaan hai jis mein prithvi bhar ke

kisi padaarth ki ghati nahi hai.

1 Tab vahan se arthaat sora aur eshtaol se daniyon ke kul ke chha: sau purooshon ne yuddh ke

hathiyaar bandhakar prasthaan kiya.

12 Unhonne ja kar Yahuda desh ke kiryyatyareem nagar mein dere khade kiye. Is karan us sthaan ka

naam mahnedaan aaj tak pada hai, vah to kiryyatyareem ke pashchim ki or hai.

13 Vahan se ve aage badhkar epraim ke pahadi desh mein meeka ke ghar ke paas aaye.



14 Tab jo paanch manushya laish ke desh ka bhed lene gaye the, ve apne bhaiyon se kahne lage, kya
tum jante ho ki in gharon mein ek epod, kai ek grihdevta, ek khudi aur ek dhali hui moorat hai?

Isliye ab socho, ki kya karna chahiye.

15 Ve udhar mudkar us javaan leveeya ke ghar gaye, jo meeka ka ghar tha, aur uska kushal kshem

poochha.
16 Aur ve chha: sau dani puroosh phatak mein hathiyaar bandhe hue khade rahe.

7 Aur jo paanch manushya desh ka bhed lene gaye the, unhonne vahan ghuskar us khudi hui
moorat, aur epod, aur grihdevtaon, aur dhali hui moorat ko le liya, aur vah purohit phatak mein

un hathiyaar bandhe hue chha: sau purooshon ke sang khada tha.

'8 Jab ve paanch manushya meeka ke ghar mein ghuskar khudi hui moorat, epod, grihdevta, aur

dhali hui moorat ko le aaye the, tab purohit ne un se poochha, yah tum kya karte ho?

19 Unhonne us se kaha, chup rah, apne munh ko haath se bandakar, aur ham logon ke sang
chalkar, hamare liye pita aur purohit ban. Tere liye kya achchha hai? Yah, ki ek hi manushya ke
gharane ka purohit ho, va yah, ki Israeliyon ke ek gotra aur kul ka purohit ho?

20 Tab purohit prasann huaa, so vah epod, grihdevta, aur khudi hui moorat ko le kar un logon ke

sang chala gaya.
21 Tab ve mude, aur baal-bachchon, pashuon, aur samaan ko apne aage karke chal diye.

22 Tab ve meeka ke ghar se door nikal gaye the, tab jo manushya meeka ke ghar ke paas vale gharon

mein rahte the unhonne ikatthe ho kar daniyon ko ja liya.

23 Aur daniyon ko pukara, tab unhonne munh pher ke meeka se kaha, tujhe kya huaa ki tu itna

bada dal liye aata hai?

24 Usne kaha, tum to mere banvaye hue devtaon aur purohit ko le chale ho; phir mere paas kya rah

gaya? To tum mujh se kyon poochhte ho? Ki tujhe kya huaa hai?

%> Daniyon ne us se kaha, tera bol ham logon mein sunai na de, kahi aisa na ho ki krodhi jan tum

logon par prahaar karein? Aur tu apna aur apne ghar ke logon ke bhi praan ko kho de.

26 Tab daniyon ne apna maarg liya; aur meeka yah dekhkar ki ve mujh se adhik balvant hain phir ke

apne ghar laut gaya.

27 Aur ve meeka ke banvaye hue padarthon aur uske purohit ko saath le laish ke paas aaye, jiske log
shanti se aur bina khatke rahte the, aur unhonne un ko talvaar se maar dala, aur nagar ko aag

lagakar phoonk diya.

%8 Aur koi bachane vala na tha, kyonki vah seedon se door tha, aur ve aur manushyon se kuchh
vyavhaar na rakhte the. Aur vah betrahob ki tarai mein tha. Tab unhonne nagar ko dridh kiya,

aur us mein rahne lage.



29 Aur unhonne us nagar ka naam Israel ke ek putra apne moolpuroosh daan ke naam par daan

rakha; parantu pahile to us nagar ka naam laish tha.

30 Tab daniyon ne us khudi hui moorat ko khada kar liya; aur desh ki bandhuaai ke samay vah
yonataan jo gershom ka putra aur Musa ka pota tha, vah aur uske vansh ke log daan gotra ke

purohit bane rahe.

31 Aur jab tak Parmeshwar ka bhavan sheelo mein bana raha, tab tak ve meeka ki khudvai hui

moorat ko sthapit kiye rahe.



NyaYiyon 19 Judges 19

! Un dinon mein jab Israeliyon ka koi raja na tha, tab ek leveeya puroosh epraim ke pahadi desh ki

parli or pardeshi ho kar rahta tha, jisne Yahuda ke betlehem mein ki ek suraitin rakh li thi.

2 Uski suraitin vyabhichaar karke Yahuda ke betlehem ko apne pita ke ghar chali gai, aur chaar

maheene vahi rahi.

% Tab uska pati apne saath ek sevak aur do gadhe le kar chala, aur uske yahan gaya, ki use samjha
bujhakar le aaye. Vah use apne pita ke ghar le gai, aur us javaan stri ka pita use dekhkar uski

bhent se aanandit huaa.

“ Tab uske sasur arthaat us stri ke pita ne binti karke use rok liya, aur vah teen din tak uske paas

raha; so ve vahan khate peete tike rahe.

® Chauthe din jab ve bhor ko sabere uthe, aur vah chalne ko huaa; tab stri ke pita ne apne damaad

se kaha, ek tukda roti khakar apna ji thanda kar, tab tum log chale jana.

® Tab un donon ne baithkar sang sang khaya piya; phir stri ke pita ne us puroosh se kaha, aur ek

raat tike rahne ko prasann ho aur aanand kar.

’ Vah puroosh vida hone ko utha, parantu uske sasur ne binti karke use dabaya, isliye usne phir

uske yahan raat bitai.

8 Panchvein din bhor ko vah to vida hone ko savere utha; parantu stri ke pita ne kaha, apna ji

thanda kar, aur tum donon din dhalne tak rooke raho. Tab un donon ne roti khai.

? Jab vah puroosh apni suraitin aur sevak samet vida hone ko utha, tab uske sasur arthaat stri ke
pita ne us se kaha, dekh din to dhala chala hai, aur saanjh hone par hai; isliye tum log raat bhar
tike raho. Dekh, din to doobne par haij; so yahi aanand karta huaa raat bita, aur bihaan ko savere

uth kar apna maarg lena, aur apne dere ko chale jana.

10 Parantu us puroosh ne us raat ko tikna na chaha, isliye vah uth kar vida huaa, aur kathi bandhe
hue do gadhe aur apni suraitin sang liye hue yaboos ke samhane tak (jo Yerushalem kahlata hai)

pahuncha.

1 Ve yaboos ke paas the, aur din bahut dhal gaya tha, ki sevak ne apne swami se kaha, aa, ham

yaboosiyon ke is nagar mein mudkar tikein.

12 Uske swami ne us se kaha, ham paraye nagar mein jahan koi Israeli nahi rahta, na utrenge; giba

tak badh jayenge.

13 Phir usne apne sevak se kaha, aa, ham udhar ke sthanon mein se kisi ke paas jayen, ham giba va

rama mein raat bitayen.

14 Aur ve aage ki or chale; aur unke binyameen ke giba ke nikat pahunchte pahunchte soorya ast ho

gaya,



15 Isliye ve giba mein tikne ke liye uski or mud gaye. Aur vah bheetar ja kar us nagar ke chauk mein

baith gaya, kyonki kisi ne un ko apne ghar mein na tikaya.

16 Tab ek boodha apne khet ke kaam ko niptakar saanjh ko chala aaya; vah to epraim ke pahadi

desh ka tha, aur giba mein pardeshi ho kar rahta tha; parantu us sthaan ke log binyameeni the.

17 Usne aankhein utha kar us yatri ko nagar ke chauk mein baithe dekha; aur us boodhe ne

poochha, tu kidhar jata, aur kahan se aata hai?

18 Usne us se kaha, ham log to Yahuda ke betleham se aakar epraim ke pahadi desh ki parli or jate
hain, main to vahi ka hoon; aur Yahuda ke betlehem tak gaya tha, aur Yahowa ke bhavan ko jata

hoon, parantu koi mujhe apne ghar mein nabhi tikata.

9 Hamare paas to gadhon ke liye puaal aur chara bhi hai, aur mere aur teri is dasi aur is javaan ke
liye bhi jo tere dason ke sang hai roti aur dakhamdhu bhi hai; hamein kisi vastu ki ghati nahi
hai.

20 Boodhe ne kaha, tera kalyaan ho; tere prayojan ki sab vastuein mere sir hon; parantu raat ko

chauk mein na bita.

1 Tab vah usko apne ghar le chala, aur gadhon ko chara diya; tab ve paanv dhokar khane peene

lage.

?2 Ve aanand kar rahe the, ki nagar ke luchchon ne ghar ko gher liya, aur dwaar ko khatakhta-
khatakhtakar ghar ke us boodhe swami se kahne lage, jo puroosh tere ghar mein aaya, use

bahar le aa, ki ham us se bhog karein.

3 Ghar ka swami unke paas bahar ja kar un se kahne laga, nahi, nahi, he mere bhaiyon, aisi burai

na karoj; yah puroosh jo mere ghar par aaya hai, is se aisi moodhta ka kaam mat karo.

24 Dekha, yahan meri kunvari beti hai, aur is puroosh ki suraitin bhi hai; un ko main bahar le
aaoonga. Aur unka pat-pani lo to lo, aur un se to jo chaho so karo; parantu is puroosh se aisi

moodhta ka kaam mat karo.

25 Parantu un manushyon ne uski na mani. Tab us puroosh ne apni suraitin ko pakadkar unke paas
bahar kar diya; aur unhonne us se kukarm kiya, aur raat bhar kya bhor tak us se leela kreeda

karte rahe. Aur pah phatte hi use chhod diya.

26 Tab vah stri pah phatte hue jake us manushya ke ghar ke dwaar par jis mein uska pati tha gir gai,

aur ujiyale ke hone tak vahi padi rahi.

%7 Savere jab uska pati uth, ghar ka dwaar khol, apna maarg lene ko bahar gaya, to kya dekha, ki

meri suraitin ghar ke dwaar ke paas devdhi par haath phailaye hue padi hai.

28 Usne us se kaha, uth ham chalein. Jab koi na bola, tab vah usko gadhe par ladkar apne sthaan ko

gaya.



29 Jab vah apne ghar pahuncha, tab chhoori le suraitin ko ang ang karke kata; aur use barah tukde

karke Israel ke desh mein bhej diya.

%0 Jitnon ne use dekha, ve sab aapas mein kahne lage, Israeliyon ke Misr desh me chale aane ke
samay se le kar aaj ke din tak aisa kuchh kabhi nahi huaa, aur na dekha gaya; so is ko sochkar

sammati karo, aur batao.



NyaYiyon 20 Judges 20

! Tab daan se le kar barsheba tak ke sab Israeli aur gilaad ke log bhi nikle, aur unki mandali ek mat

ho kar mispa mein Yahowa ke paas ikatthi hui.

2 Aur sari praja ke pradhaan log, varan sab Israeli gotron ke log jo chaar laakh talvaar chalane vale

pyade the, Parmeshwar ki praja ki sabha mein upasthit hue.

? (binyameeniyon ne to suna ki Israeli mispa ko aaye hain.) aur Israeli poochhne lage, ham se

kaho, yah burai kaise hui?

“ Us maar dali hui stri ke leveeya pati ne uttar diya, main apni suraitin samet binyameen ke giba

mein tikne ko gaya tha.

® Tab giba ke purooshon ne mujh par chadhai ki, aur raat ke samay ghar ko gher ke mujhe ghaat

karna chaha; aur meri suraitin se itna kukarm kiya ki vah mar gai.

® Tab main ne apni suraitin ko le kar tukde tukde kiya, aur Israeliyon ke bhaag ke sare desh mein

bhej diya, unhonne to Israel mein mahapaap aur moodhta ka kaam kiya hai.
’ Suno, he Israeliyon, sab ke sab dekho, aur yahi apni sammati do.

8 Tab sab log ek man ho, uth kar kahne lage, na to ham mein se koi apne dere jayega, aur na koi

apne ghar ki or mudega.
? Parantu ab ham giba se yah karenge, arthaat ham chitthi daal dalkar us par chadhai karenge,

10 Aur ham sab Israeli gotron mein sau purooshon mein se das, aur hajaar purooshon mein se ek
sau, aur das hajaar mein se ek hajaar purooshon ko thahrayen, ki ve sena ke liye bhojanvastu
pahunchayen; isliye ki ham binyameen ke giba mein pahunchkar usko us moodhta ka poora

phal bhugta sakein jo unhonne Israel mein ki hai.
1 Tab sab Israeli puroosh us nagar ke viruddh ek puroosh ki nai jute hue ikatthe ho gaye.

12 Aur Israeli gotriyon mein kitne manushya yah poochhne ko bheje, ki yah kya burai hai jo tum

logon mein ki gai hai?
'3 Ab un gibavasi luchchon ko hamare haath kar do, ki ham un ko jaan se maar ke Israel mein se

burai naash karein. Parantu binyameeniyon ne apne bhai Israeliyon ki manne se inkaar kiya.

4 Aur binyameeni apne apne nagar mein se aakar giba mein isliye ikatthe hue, ki Israeliyon se

ladne ko niklein.

15 Aur usi din gibavasi purooshon ko chhod, jinki ginti saat sau chune hue puroosh thahri, aur aur
nagron se aaye hue talvaar chalane vale binyameeniyon ki ginti chhabbees hajaar puroosh
thahri.



16 In sab logon mein se saat sau bainhatthe chune hue puroosh the, jo sab ke sab aise the ki gophan

se patthar marne mein baal bhar bhi na chookte the.

7 Aur binyameeniyon ko chhod Israeli puroosh chaar laakh talvaar chalane vale the; ye sab ke sab
yoddha the.

18 Sab Israeli uth kar betel ko gaye, aur yah kahkar Parmeshwar se salaah li, aur Israeliyon ne
poochha, ki ham mein se kaun binyameeniyon se ladne ko pahile chadhai kare? Yahowa ne
kaha, Yahuda pahile chadhai kare.

19 Tab Israeliyon ne bihaan ko uth kar giba ke samhane dere dale.

20 Aur Israeli puroosh binyameeniyon se ladne ko nikal gaye; aur Israeli purooshon ne us se ladne

ko giba ke viruddh panti bandhi.

21 Tab binyameeniyon ne giba se nikal usi din bais hajaar Israeli purooshon ko maar ke mitti mein

mila diya.

22 Taubhi Israeli puroosh logon ne hiyaav bandhakar usi sthaan mein jahan unhonne pahile din

panti bandhi thi, phir panti bandhi.

23 Aur Israeli ja kar saanjh tak Yahowa ke samhane rote rahe; aur yah kahkar Yahowa se poochha, ki

kya ham apne bhai binyameeniyon se ladne ko phir paas jayen? Yahowa ne kaha, han, un par
chadhai karo.

24 Tab doosre din Israeli binyameeniyon ke nikat pahunche.

25 Tab binyameeniyon ne doosre din unka samhana karne ko giba se nikalkar phir atharah hajaar

Israeli purooshon ko maar ke, jo sab ke sab talvaar chalane vale the, mitti mein mila diya.

26 Tab sab Israeli, varan sab log betel ko gaye; aur rote hue Yahowa ke samhane baithe rahe, aur us

din saanjh tak upvaas kiye rahe, aur Yahowa ko homabli aur melabli chadhaye.
27 Aur Israeliyon ne Yahowa se salaah li (us samay to Parmeshwar ka vacha ka sandook vahi tha,

8 Aur peenhaas, jo haroon ka pota, aur eleeaajar ka putra tha un dinon mein uske samhane hajir
raha karta tha.) unhonne poochha, kya main ek aur baar apne bhai binyameeniyon se ladne ko
nikal jaun, va un ko chhodun? Yahowa ne kaha, chadhai kar; kyonki kal main un ko tere haath

mein kar doonga.
29 Tab Israeliyon ne giba ke charon or logon ko ghaat mein baithaya.

30 Teesre din Israeliyon ne binyameeniyon par phir chadhai ki, aur pahile ki nai giba ke viruddh

panti bandhi.

31 Tab binyameeni un logon ka samhana karne ko nikle, aur nagar ke paas se kheenche gaye; aur jo
do sadak, ek betel ko aur doosri giba ko gai hai, un mein logon ko pahile ki nai marne lage, aur

maidaan mein koi tees Israeli mare gaye.



%2 Binyameeni kahne lage, ve pahile ki nai ham se mare jate hain. Parantu Israeliyon ne kaha, ham

bhagkar un ko nagar mein se sadkon mein kheench le aayen.

33 Tab sab Israeli purooshon ne apne sthaan mein uth kar baltamaar mein panti bandhi; aur ghaat

mein baithe hue Israeli apne sthaan se, arthaat maregeva se achanak nikle.

34 Tab sab Israeliyon mein se chhante hue daas hajaar puroosh giba ke samhane aaye, aur ghor

ladai hone lagi; parantu ve na jante the ki ham par vipatti abhi pada chahti hai.

35 Tab Yahowa ne binyameeniyon ko Israel se harva diya, aur us din Israeliyon ne pachchees hajaar

ek sau binyameeni purooshon ko naash kiya, jo sab ke sab talvaar chalane vale the.

36 Tab binyameeniyon ne dekha ki ham haar gaye. Aur Israeli puroosh un ghatkon par bharosa

karke jinhein unhonne giba ke saath baithaya tha binyameeniyon ke samhane se chale gaye.

37 Parantu ghatak log phurti karke giba par jhapat gaye; aur ghatkon ne aage badhkar kul nagar ko

talvaar se mara.

38 Israeli purooshon aur ghatkon ke beech to yah chinh thahraya gaya tha, ki ve nagar mein se
bahut bada dhooyen ka khambha uthayen.

%9 Israeli puroosh to ladai mein hatne lage, aur binyameeniyon ne yah kahkar ki nishchay ve pahili
ladai ki nai ham se hare jate hain, Israeliyon ko maar dalne lage, aur tees ek purooshon ko ghaat

kiya.

40 Parantu jab vah dhooyen ka khambha nagar mein se uthne laga, tab binyameeniyon ne apne
peechhe jo drishti ki to kya dekha, ki nagar ka nagar dhoonaa ho kar aakaash ki or ud raha hai.

41 Tab Israeli puroosh ghoome, aur binyameeni puroosh yah dekhkar ghabra gaye, ki ham par
vipatti aa padi hai.

42 Isliye unhonne Israeli purooshon ko peeth dikhakar jangal ka maarg liya; parantu ladai un se

hoti hi rah, aur jo aur nagron mein se aaye the un ko Israeli raste mein naash karte gaye.

43 Unhonne binyameeniyon ko gher liya, aur unhein khadeda, ve manooha mein varan giba ke

poorva ki or tak unhein latadte gaye.
4 Aur binyameeniyon mein se atharah hajaar puroosh jo sab ke sab shoorveer the mare gaye.

%> Tab ve ghoomkar jangal mein ki rimmon naam chattaan ki or to bhaag gaye; parantu Israeliyon
ne un se paanch hajaar ko beenkar sadkon mein maar dala; phir gidom tak unke peechhe padke

un mein se do hajaar puroosh maar dale.

46 Tab binyameeniyon mein se jo us din mare gaye ve pachchees hajaar talvaar chalane vale

puroosh the, aur the sab shoorveer the.

47 Parantu chha: sau puroosh ghoomkar jangal ki or bhage, aur rimmon naam chattaan mein

pahunch gaye, aur chaar maheene vahi rahe.



48 Tab Israeli puroosh lautkar binyameeniyon par lapke aur nagron mein kya manushya, kya
pashu, kya jo kuchh mila, sab ko talvaar se naash kar dala. Aur jitne nagar unhein mile un

sabhon ko aag lagakar phoonk diya.



NyaYiyon 21 Judges 21

! Israeli purooshon ne to mispa mein shapath khakar kaha tha, ki ham mein koi apni beti kisi

binyameeni ko na byaah dega.

2 Ve betel ko ja kar saanjh tak Parmeshwar ke samhane baithe rahe, aur phoot phootkar bahut rote

rahe.

® Aur kahte the, he Israel ke Parmeshwar Yahowa, Israel mein aisa kyon hone paya, ki aaj Israel

mein ek gotra ki ghati hui hai?
4 Phir doosre din unhonne savere uth vahan vedi banakar homabli aur melabli chadhaye.

® Tab Israeli poochhne lage, Israel ke sare gotron mein se kaun hai jo Yahowa ke paas sabha mein
na aaya tha? Unhonne to bhari shapath khakar kaha tha, ki jo koi mispa ko Yahowa ke paas na

aaye vah nishchay maar dala jayega.

® Tab Israeli apne bhai binyameen ke vishay mein yah kahkar pachhtane lage, ki aaj Israel mein se

ek gotra kat gaya hai.

’ Ham ne jo Yahowa ki shapath khakar kaha hai, ki ham unhein apni kisi beti ko na byaah denge,

isliye bache huon ko striyan milne ke liye kya karein?

& Jab unhonne yah poochha, ki Israel ke gotron mein se kaun hai jo mispa ko Yahowa ke paas na

aaya tha? Tab yah maloom huaa, ki giladi yavesh se koi chhavni mein sabha ko na aaya tha.

® Arthaat jab logon ki ginti ki gai, tab yah jana gaya ki giladi yavesh ke nivasiyon mein se koi yahan

nahi hai.

10 Isliye mandali ne barah hajaar shoorveeron ko vahan yah aagya dekar bhej diya, ki tum ja kar

striyon aur balbachchon samet giladi yavesh ko talvaar se naash karo.

1 Aur tumhein jo karna hoga vah yah hai, ki sab purooshon ko aur jitni striyon ne puroosh ka

munh dekha ho un ko satyanaash kar dalna.

2 Aur unhein giladi yavesh ke nivasiyon mein se chaar sau javaan kumariyan mili jinhonne
puroosh ka munh nahi dekha tha; aur unhein ve sheelo ko jo kanaan desh mein hai chhavni

mein le aaye.

13 Tab sari mandali ne un binyameeniyon ke paas jo rimmon naam chattaan par the kahla bheja,

aur un se sandhi ka prachaar karaya.

14 Tab binyameen usi samay laut gaye; aur un ko ve striyan di gai jo giladi yavesh ki striyon mein se

jeevit chhodi gai thi; taubhi ve unke liye thodi thi.

15 Tab log binyameen ke vishay phir yah kahke pachhtathe, ki Yahowa ne Israel ke gotron mein
ghati ki hai.



16 Tab mandali ke vriddh gotron ne kaha, ki binyameeni striyan jo naash hui hain, to bache hue

purooshon ke liye stri pane ka ham kya upaay karein?

7 Phir unhonne kaha, bache hue binyameeniyon ke liye koi bhaag chahiye, aisa na ho ki Israel

mein se ek gotra mit jaye.

18 Parantu ham to apni kisi beti ko unhein byaah nahi de sakte, kyonki Israeliyon ne yah kahkar

shapath khai hai ki shapit ho vah jo kisi binyameeni ko apni ladki byaah de.

19 Phir unhonne kaha, suno, sheelo jo betel ki uttar or, aur us sadak ki poorva or hai jo betel se
shakem ko chali gai hai, aur labona ki dakkhin or hai, us mein prati varsh Yahowa ka ek parva

mana jata hai.

20 Isliye unhonne binyameeniyon ko yah aagya di, ki tum ja kar daakh ki bariyon ke beech ghaat

lagaye baithe raho,

1 Aur dekhte raho; aur yadi sheelo ki ladkiyan nachne ko niklein, to tum daakh ki bariyon se

nikalkar sheelo ki ladkiyon mein se apni apni stri ko pakadkar binyameen ke desh ko chale jana.

22 Aur jab unke pita va bhai hamare paas jhagadne ko aayenge, tab ham un se kahenge, ki anugrah
karke un ko hamein de do, kyonki ladai ke samay ham ne un mein se ek ek ke liye stri nahi

bachai; aur tum logon ne to un ko byaah nahi diya, nahi to tum ab doshi thaharte.

23 Tab binyameeniyon ne aisa hi kiya, arthaat unhonne apni ginti ke anusaar un nachne valiyon
mein se pakadkar striyan le li; tab apne bhaag ko laut gaye, aur nagron ko basakar un mein

rahne lage.

24 Usi samay Israeli vahan se chalkar apne apne gotra aur apne apne gharane ko gaye, aur vahan se
b

ve apne apne nij bhaag ko gaye.

25 Un dinon mein Israeliyon ka koi raja na tha; jis ko jo theek soojh padta tha vahi vah karta tha.

